
I-боб. Таълимда ахборот ва коммуникация технологиялари

1.1-Мавзу: Ахборот - коммуникация технологиялари(АКТ) ҳақида тушунча. Ахборот – коммуникация технологиялари воситалари ва уларни таълим жараёнида қўллаш имкониятлари, ахборот-коммуникация технологиялари воситаларини яратиш ва ўқув жараёнида қўллашнинг дидактик асослари

Бугунги кунда тараққиёт жуда тез ривожланаётганлиги, ҳар бир кунимиз кучли ахборотлар оқими остида кечаётганлиги, замонавий билимлар сари кенг йўл очиш, таълимотни такомиллаштиришда замонавий ахборот технологияларидан кенг фойдаланиш бугунги куннинг талабига айланди. 


Хозирги кунда равнақ топиш компьютер техникаси билан боғлиқ бўлиб қолди. Ҳозирда яратилаётган компьютерларнинг имкониятлари кундан-кунга ўсмоқда.

Энди компьютер хисоблай олади, турли хужжат ва жадвалларни тайёрлай олади, овозни ва мусиқани ёза олади ва ижро эта олади. Энг асосийси у маълумотларни сақлай олади ва бу маълумотлар устида турли амалларни бажара олади. Шунинг учун турли соха эгалари, ўқитувчилар, ўқувчи ва талабалар ўз фаолиятида компьютерда тез ва аниқ ишлай олиши зарур бўлиб қолди. Компьютер инсонни машаққатли, зерикарли мехнатдан халос этибгина қолмай, балки мехнат унумдорлиги ва сифатини салмоқли оширмоқда.

АКТнинг кенг ривожланиши кейинги ўн йилликда жаҳон тараққиётининг глобал тенденцияси ҳисобланади. Жадал ривожланаётган ҳозирги дунёда АКТ иқтисодий тараққиётни олға ҳаракатлантирувчи асосий омил ҳисобланади десак муболаға бўлмайди.

Ўзбекистон хукумати мазкур йўналишга иқтисодий ривожланиш ва аҳолининг турмуш даражасини оширишнинг стратегик устувор йўналиши сифатида қарамоқда.

ЎзР Вазирлар Маҳкамасининг “Компьютерлаштиришни янада ривожлантириш ва ахборот-коммуникация технологияларини жорий этиш чора-тадбирлари тўғрисида” 2002 йил 6 июндаги 200-сон қарори билан тасдиқланган “2002-2010 йилларда компьютерлаштириш ва ахборот-коммуникация технологияларини ривожлантириш давлат дастури” қабул қилинган бўлиб, мазкур дастур замонавий техник инфратузилмани ривожлантиришни жадаллаштиришга, компьютерлаштиришни, мамлакатимизда дастурий маҳсулотлар индустриясини барпо этиш ва экспортини ривожлантиришни рағбатлантириш, юқори малакали кадрлар потенциалини тайёрлаш, қонунчиликни такомиллаштириш, ахборот хавфсизлигини таъминлашга қаратилган.

Жамиятни ахборотга бўлган эҳтиёжини қондириш, мамлакатимиз иқтисодиётини жаҳон бозоридаги рақобатбардошлигини ошириш Дастурнинг мақсадли вазифаси ҳисобланади. Ушбу дастурда қуйидаги асосий мақсадлар кўзда тутилган:

Интернет тармоғининг миллий сегментини ривожлантириш;

Аҳоли ўртасида компьютер техникаси билан таъминлашни ошириш ва компьютер тармоқларини ривожлантириш (шу муносабат билан Дастурда республикада компьютер ишлаб чиқариш режалаштирилган. Четдан кириб келинаётган бутловчи буюмлар учун қулай божхона режимини ташкил этиш);

Дастурий махсулотлар индустриясини барпо этиш;

Ахборот ресурсларини шакллантириш ва улардан фойдаланиш;

Мамлакатимизда ягона ахборотлар маконини барпо этиш. Ахборот ресурслар таркибига турлича бўлган ахборот массивлари ва хужжатлар: кутубхона, архив ва бошқа хужжатлар, таълим, хуқуқий ахборот ва бошқа сохаларга оид маълумотлар базаларини шакллантириш.

Республика телекоммуникация тизимларини модернизация қилиш ва ривожлантириш бўйича лойиҳаларни амалга ошириш натижасида мамлакатимиз аҳолисининг кенг қатламлари учун Интернет хизматларидан фойдаланиш борган-сари енгил бўлиб бормоқда. Ҳозирги вақтда республикамизда Интернет фойдаланувчиларининг умумий сони 7,3 млн. кишидан ортди, шундан 3,5 млн. киши, яъни 1000 та фуқародан 111 таси алоқа тармоқлари орқали Интернетга шахсий компьютерлари орқали уланган. Мобиль Интернет фойдаланувчиларининг сони эса ҳозирги кунда 3,8 млн. кишини ташкил этади.

Республикамизда АКТни ривожлантиришга бўлган катта эътибор туфайли Интернет тармоғида миллий ресурслар сони йилдан йилга ортмоқда. Ҳозирги кунда республикада .UZ домен зонасида иккинчи даражали домен номларини рўйхатга олиш бўйича 7 та регистраторлар фаолият кўрсатади: Tomas,  Billur.com, Arsenal-D, Sarkor Telecom, ВСС, TV-Inform ва Simus.

Миллий ахборот ресурсларини ривожлантириш бўйича Ҳукумат қарорлари ва чора-тадбирлар режасини амалга ошириш натижасида .UZ Миллий домен зонасидаги домен номларининг сони йилдан-йилга ортмоқда. Жумладан, 01.01.2011й. ҳолатига .UZ Миллий домен зонасидаги домен номларининг сони 11088 тани ташкил этди, йил бошига нисбатан бўлган ўсиш 16%ни ташкил этди.

Мaълумoтлaрни узaтиш, жумлaдaн, Интернет тaрмoғигa улaш хизмaтлaрни тaқдим этувчи хўжaлик юритувчи субъектлaрнинг сoни бугунги кунда 982тани тaшкил этади, жaмoa фoйдaлaниш пунктлaрининг умумий сoни эса 1025тагa етди.

Провайдер ва операторларнинг аксарият қисми Тошкент шаҳрида жойлашганлигига қарамай, республикамизнинг бошқа ҳудудлари, айниқса Самарқанд ва Бухоро вилоятларида ҳам провайдер ва операторлар сонининг барқарор ўсиши кузатилмоқда.

Фан ва техника жадал суръатлар билан ривожланаётган ҳозирги даврда ўқувчи  ва ўқитувчининг меҳнат унумдорлигини ошириш яъни ўқув-тарбия жараёнини интенсивлаштириш муаммоси педагогика фанининг асосий вазифаларидан биридир. Фан-техниканинг ривожланиши туфайли ўқувчиларга берилиши зарур бўлган ахборот миқдори ниҳоят даражада кўпайиб бормоқда. Бу ахборотни ўқувчиларга анъанавий усул ва воситалар ёрдамида етказиб бериш эса мураккаблашмоқда. Шунга қарамай, кўпгина илмий кашфиёт ва тушунчаларни ўзига хос асбоб ва аппаратлар воситасида тушунтириш ва ўқитиш жараёнини анча осонлаштиришда дидактик воситалар мажмуаси алоҳида ўрин тутади. Дидактик воситалар мажмуаси конкрет услубий ва техник имкониятларга эга бўлиб, улардан маъруза, семинар, Амалий лаборатория машғулотларида, шунингдек, ўқувчиларнинг мустақил билим олишлари, маданий ва маънавий дам олишлари жараёнида фойдаланишлари мумкин. 

Дидактик воситалар мажмуасидан ўқув-тарбия ишларида унумли фойдаланиш учун махсус жиҳозланган дидактик воситалар мажмуаси кабинетлари, автоматлаштирилган аудиториялар, заллар бўлиши лозим. Ҳар бир мавзу материали бўйича дидактик техник воситаларидан фойдаланиш услуби аниқ ва пухта ишлаб чиқилган ва  амалда синалган бўлиши лозим, уларнинг хос махсус дидактик  материаллари эса узлуксиз равишда такомиллаштирилиб борилиши зарур. Дидактиканинг барча принциплари дидактик техника воситаларидан фойдаланиб ташкил қилинган ўқув-тарбия жараёнида юқори самара беради. Педагог-олимларнинг изланишлари таълимнинг комплекс дидактик воситалари ёрдамида дидактиканинг қуйидаги масалаларини ҳал қилишга эришиш мумкинлигини кўрсатди:

· таълимнинг илмийлик ва системалигини таъминлаш;

· кўргазмалиликни ошириш;
· ўқувчиларнинг билим олишга иштиёқини ошириш;
· ўқув материалини ўрганиш ва ўзлаштириш суръатини тезлаштириш;
· таълимни индивидуаллаштириш;
· билимларнинг ўзлаштирилишини назорат қилиш системасини амалга ошириш;
· маълумотни узатиш ва ўқувчи томонидан қайта ишлаш суръатини ошириш;

· ўқувчиларнинг дарсга бўлган эътиборини кучайтириш;

· ўқувчиларда мустақил билим олиш малака ва кўникмаларни ҳосил қилиш.

Ахборотларни узатиш ва қабул қилиш учун ишлатиладиган дидактик техника воситалари қуйидаги хусусиятларига кўра классификацияланади: дидактик техника воситаларининг вазифаси,тузилиши,ишлаш принципи, унинг одам сезги органларига таъсири, ўқитувчи билан ўқувчи ўртасида “қайтар алоқани” таъминлаши ва бошқалар.

Шуларни ҳисобга олган ҳолда дидактик воситаларнинг классификацияси қуйдагича:

I.Вазифасига кўра:                                              II.Тузилиш принципига кўра:

1.Ахборот узатувчи                                               1.Товуш техникаси

2.Назорат қилувчи                                                 2. Проекцион аппаратлар  

3.Тренажёрлар                                                        3.Кичик кибернетика қурилмалари  

4.Комбинацияланган                                             4.ЭҲМ (Компьютер)

5.Ўқитиш комплекси                                             5.Электрон моделлаш қурилмаси

6.Ёрдамчи техник қурилмалар                             6.Ўхшаш ҳисоблаш машинаси

III.Ўқитиш турига кўра:                                   IV.Программа турига кўра: 

1.Якка                                                                       1.Чизиқли

2.Жуфт                                                                      2.Тармоқланган

3.Группали                                                               3.Комбинациялашган

4.Потокли                                                                 4.Қисман адабтив  

                                                                                  5. Адабтив  

V.Ўқув сезги органлари тасирига кўра:
а)Кўриш техник воситалари:                             б)Эшитиш техника воситалари:

1.Диапроектор                                                        1.Магнитафон

2.Кодоскоплар                                                        2.Электрофон
3.Ёритилган табло                                                  3.Диктафон

4.Эпипроекторлар                                                  4.Радио

в)Кўриш ва эшитиш воситалари:                  г)”Қайта алоқа” принципига кўра

1.Кинопроекторлар                                                1.Танлов жавоби

2.Телевидение                                                         2.Ёзма жавоби

3.Видеомагнитафон                                                3.Кодли

4.Видеопроигреватель                                            4.Синтезли

5.Видеопроектор                                                     5.Тестли

Ахборот берувчи техника воситалари – ўқув информацияси бўйича ўқувчилар тамонидан ўзлаштирилиши керак бўлган маълумотларни етказиб берувчи техник воситалардир. Ахборот берувчи техника воситаларига турли электромеханик асбоблар, элементлар информация элитувчиларни, турли хил демонстрацияларда ишлайдиган стент ва макетларни, машғулотда демонстрация қилинувчи жараёнларни кўрсата олувчи демонстрацион осциллографлар ва ўлчов асбобларини, шунингдек магнитафонлар, кинопроекторлар, диапроекторлар ва кодоскопларни ҳамда шунга ўхшаш комбинацияланган телевизион ва видеомагнитафон аппаратларига эга бўлган товушли кинони киритиш мумкин.

Олий ўқув юртларида мутахасислик фанларини самарали ўқитиш учун компьютер ва замонавий ахборот технологиясига асосланган электрон дидактик материаллар, дастурий воситалар, услубий қўлланмалар яратиш ва улардан унумли фойдаланишга катта ахамият берилмоқда. Бу дастурларга қуйидагиларни мисол қилиб кўрсатишимиз мумкин:

1. Тилни ўрганиш бўйича дастурлар(ингилиз,рус,француз,араб,япон,карейс)

2. Аудио ва видео техник қурилмалари
3. Power Point дастурида яратилган презентация ва слайдлар
4. “Сўзловчи луғатлар”-чет тилидаги сўзларни ўргатувчи дастур

1.2-Мавзу:Таълимий интернет ресурслари ва улардан ўқув жараёнида фойдаланиш. Интернет тармоғи ва унинг аҳамияти. Интернетда интерактив хизматлар.
Интернет  бу ягона стандарт асосида фаолият кўрсатувчи жаҳон глобал компьютер тармоғидир. Унинг номи икки хил талқин қилинади, яъни “International Network” – халқаро тармоқ ва “Interconnected networks” «тармоқлараро» деган маънони англатади. У маҳаллий (локал) компьютер тармоқларни бирлаштирувчи ахборот тизими бўлиб, ўзининг алоҳида  ахборот майдонига эга бўлган виртуал тўпламдан ташкил топади.

Интернет тармоғи вазифаси ва ундан фойдаланиш мақсадлари. Интернет тармоғининг вазифаси интернет тармоғи абонентларига веб-ҳужжатларни ўқиш, электрон почта, файл узатиш ва қабул қилиш, мулоқотда бўлиш, тармоқда ҳужжатларни сақлаш ва улар билан ишлаш хизматини кўрсатиш. Интернет тармоғидан ахборотларни алмашиш, масофавий таълим олиш, конференциялар ўтказиш, веб-сайтларни ташкил этиш, электрон почтани жорий қилиш, мулоқот ўрнатиш ва шу каби мақсадларида фойдаланилади.

Кўпчилик интернетдан фақатгина янгиликлар билан танишиш, маълумотлар қидириш, электрон почтадан фойдаланиш ёки гап сотиш учун фойдаланиши сир эмас. Интернетнинг имкониятлари кундан-кунга ошиб бормоқда. Интернетдан фойдаланишнинг янги босқичи бошланди, яъни интернет турли соҳаларга тадбиқ қилинди. Жумладан: масофадан ўқитиш, халқаро анжуманларда иштирок этиш, электрон ҳисобот, электрон кутубхоналар, телемедицина, телеметрология, электрон тадбиркорлик, банк муомалалари, электрон магазинлар ва бошқаларни келтириш мумкин. 

Интернет миллионлаб компьютерлар ва тасаввур қилиб бўлмайдиган ҳажмдаги ахборотни ўз ичига мужассамлаган. Хар дақиқада интернетда ахборотлар хажми кўпайиб боради. Бундан ташқари интернет бугунги кунда дунё бозорини ўрганишда, маркетинг ишларини ташкил этишда замонавий бизнеснинг энг мухим воситаларидан бирига айланиб бормоқда. 
Интернет алоҳида  компьютерлар ўртасида алоқа ўрнатибгина қолмай, балки компьютерлар гуруҳини ўзаро бирлаштириш имконини ҳам беради. Агар бирон бир маҳаллий тармоқ бевосита интернетга уланган бўлса, у ҳолда  мазкур тармоқнинг ҳар бир ишчи станцияси (компьютери) Интернет хизматларидан фойдаланиш мумкин. Шунингдек, Интернет тармоғига мустақил равишда уланган компьютерлар ҳам мавжуд бўлиб, уларни хост компьютерлар (hоst – асосий ҳисоблаш машинаси) деб аташади. Тармоққа уланган ҳар бир компьютер ўз манзилига эга ва у ёрдамида дунёнинг исталган нуқтасидаги исталган фойдаланувчи билан мулоқот қила олиши мумкин.

Интернет тармоғининг тузилиши. Интернет ўз - ўзини шакллантирувчи ва бошқарувчи мураккаб тизим бўлиб, асосан учта таркибий қисмдан ташкил топган:
· техник;
· дастурий;
· ахборот
Интернет тармоғининг техник таъминоти ҳар хил турдаги компьютерлар, алоқа каналлари (телефон, сунъий йўлдош, шиша толали ва бошқа  турдаги тармоқ каналлари) ҳамда тармоқнинг техник воситалари мажмуидан ташкил топган.

Интернет тармоғининг дастурий таъминоти (таркибий қисми) тармоқка уланган хилма-хил компьютерлар ва тармоқ воситаларини ягона стандарт асосида (ягона тилда) ишлашини таъминловчи дастурлар.
Интернет тармоғининг ахборот таъминоти Интернет тармоғида мавжуд бўлган турли электрон ҳужжатлар, график расм, аудио ёзув, видео тасвир, веб-сайт, веб-саҳифа ва ҳоказо кўринишдаги ахборотлар мажмуасидан ташкил топган.
Интернетнинг иккита асосий вазифаси бўлиб, бунинг биринчиси ахборот макони бўлса, иккинчиси эса коммуникацион воситасидир.

Интернетга боғланиш. Интернет тармоғига уланиш ажратилган алоқа канали (оптик тола, сунъий йўлдош алоқаси, радиоканал, ажратилган коммутацияланмайдиган телефон линияси) бўйича доимий уланиш, шунингдек коммутацияланадиган, яъни узиб-уланадиган уланиш (Dial-uр access, Dial-uр) кўринишида амалга оширилади.
Телефон линияси орқали «Чақирув» бўйича Интернетга боғланиш Интернет хизматларини тақдим этувчи провайдер билан мижоз ўртасида амалга оширилади. Бунда фойдаланувчи мантиқий ном (логин) ва махфий белги (парол) ёрдамида Интернетга тўғридан-тўғри уланади.
Мобил алоқа воситалари ёрдамида интернетга уланиш. Интернет тармоғига нафақат кабел ёки телефон линияси орқали симли уланиш мумкин, балки мобил алоқа воситалари ёрдамида симсиз уланиш ҳам мумкин. Интернет тармоғига симсиз уланиш компьютер орқали ёки мобил телефоннинг ўзида амалга оширилади. Агар компьютер орқали Интернетга симсиз уланиш керак бўлса, у ҳолда компьютердан ташқари Интернет хизматларини  тақдим этувчи оператор ёки провайдернинг симсиз ишловчи модеми ёки худди шу вазифани бажарувчи мобил телефон аппарати зарур. 

Агар мобил телефоннинг ўзида туриб Интернетга боғланиш ёки ундан фойдаланиш керак бўлса, у ҳолда Интернет хизматларини кўрсатувчи мобил операторнинг мижози бўлишингиз ва унда GPRS хизмати ёқилган бўлиши талаб қилинади. Мобил алоқа воситалари ёрдамида Интернетдан фойдаланилганда WAP технологияси интернетдан симсиз фойдаланиш имконини беради. Мобил алоқа тармоқларида сўровларни ва маълумотларни узатиш учун GPRS транспорт хизматидан фойдаланилади.

Модем тушунчаси ва унинг вазифаси. Модем модулятор-демодулятор сўзларининг қисқартмаси ҳисобланади. Ушбу қурилманинг асосий вазифаси компьютердан олинган рақамли сигнални узатиш учун аналог шаклига айлантириш ва қабул қилинган сигнални аналог шаклдан рақамли шаклга қайтариш ҳамда алоқа каналлари бўйлаб узатишдан иборат. Модем сигнални (ахборот) телекоммуникация каналлар бўйлаб узатишни таъминлайди. Модем ички ва ташқи турларга бўлинади ва ҳар иккаласи ҳам интернетга ёки телекоммуникация тармоқларига уланиш учун хизмат қилади.

Интернет тармоғи хизматлари. WWW  тушунчаси. 

WWW (World Wide Web) – бутун жаҳон ўргамчак тўри деб номланувчи тармоқ. WWW – бу Интернетга уланган турли компьютерларда жойлашган ўзаро боғланган ҳужжатларга мурожаат қилишни таъминлаб берувчи тарқоқ тизимдир. Айнан мана шу хизмат Интернетдан фойдаланишни соддалаштирди ва оммавийлаштирди. WWW асосида тўртта пойдевор мавжуд:

1. Барча ҳужжатларнинг ягона формати (шакли);

2. Гиперматн;

3. Ҳужжатларни кўриш учун махсус дастурлар (броузер);

4. Ягона манзилни кўрсатиш тизими (домен);

Интернет провайдерлари ва уларнинг вазифалари. Интернет провайдер – Интернет тармоғи хизматларини тақдим этувчи ташкилотдир. Ҳозирги кунда Интернет првайдерларининг икки тури мавжуд: Интернетга уланиш ва уланиш каналларини тақдим этувчи провайдер ва Интернет хизматларини тақдим этувчи провайдер.

Интернет хизматларини тақдим этувчи провайдерлар томонидан www, электрон почта, хостинг (веб ресурсларни жойлаштириш) каби Интернет хизматлари кўрсатилмоқда. Интернетга уланган тармоқларни қуришда ундаги компьютерларга бериладиган манзиллар (IP манзил) провайдер томонидан тақдим этилган оралиқдан танлаб олинади.

Провайдер томонидан берилган манзилларга эгa бўлмаган компьютерлар маҳаллий тармоқлар учун заҳираланган оралиқдаги манзилларга эгa бўлиши ва маҳаллий тармоқ компьютерлар билан ишлаши мумкин:

192.168.0.1 - 192.168.255.255
172.16.0.1 - 172.16.255.255
10.0.0.1 - 10.255.255.255

Хозирги кунда Ўзбекистон Республикаси бир қанча Интернет провайдерлари хизмат кўрсатмоқда, булар: UzNet, Sarkor Telecom, Sharq Telecom, TPS, ARS Inform, Cron Telecom ва бошқалар.

Интернет тармоғи хизматлари ва улардан фойдаланиш. Интернет тармоғи абонентларига амалий протоколлар томонидан тақдим этилувчи функционал имкониятлар қуйидагилар: веб-хужжатларни ўқиш, электрон почта, файлларни узатиш ва қабул қилиш, мулоқатда бўлиш, тармоқда хужжатларни сақлаш ва улар билан ишлаш. Фойдаланувчилар учун қуйидаги хизматлар мавжуд: тармоқдан фойдаланиш, интернет ресурсларини яратиш, ташкилий ва ахборот таъминоти, тармоқда рекламани жойлаштириш.

Катта ҳажмдаги маълумотларни сақлаш ва уларни масофадаги компьютерларга узатиш учун хизмат қилувчи интернетнинг FTР (файлларни узатиш протоколи) хизматидан фойдаланиш мумкин. Бунда FTР серверда янги папка яратиш, унга маълумотларни жойлаштириш ва уларни қайта кўчириб олиш мумкин. WWW хизматида масофадан суҳбатлашиш  имкониятини яратувчи чат дастурлари, узоқ масофадаги дўстлар билан суҳбатлашишда телефон алоқаси ўрнини босмоқда. Бунинг учун интернетга боғланган компьютерда товуш карнайлари ҳамда микрофонлар бўлиши кифоя.
Броузер тушунчаси ва уларнинг вазифаси. Интернет тармоғида фойдаланувчиларга тармоқ ресурсларидан эркин фойдаланиш имкониятини бериш учун WEB серверлар қурилади. Бундай серверларда Интернетда тақдим этилган ахборотнинг катта қисми жамланади. Фойдаланувчининг ихтиёрий ахборотни олиш тезлиги бундай серверларни қандай қуришга боғлиқ. 

WEB-технологиясининг ҳозирги кунда броузерлар деб аталадиган ахборотни кўриш учун мўлжалланган ўндан ортиқ турли воситалар мавжуд. Броузер wеб-саҳифаларни кўриш дастури ҳисобланади. Бунда броузерга юкланган веб саҳифадаги Гипербоғланишга сичқонча кўрсаткичи билан босилса, автоматик равишга ушбу боғланишда кўрсатилагн саҳифа броузерга юкланади. Бундай ҳоллар ҳеч қандай саҳифанинг манзилини киритиш шарт эмас, чунки гипербоғланиш барча керакли маълумотга эга ҳисобланади. Броузер wеб-саҳифада HTML тегларини топиб, улар талаби бўйича маълумотни экранга чиқаради. Тегларнинг ўзи эса экранда акс эттирилмайди.

Бугунги кунда броузерларнинг жуда кўплаб турлари мавжуд. Энг машҳурлари: Internet Explorer (Windows операцион тизим таркибидаги бастур), Opera, FireFox.

Интернет радио ва телевидение. WWW тармоғидаги маълумотлардан фойдаланиш учун фақатгина броузерларнинг хизмати камлик қилади. Яъни аудио ҳамда видео ҳужжатларни акс эттирувчи тезкор дастурлар ҳам мавжуддир. Бу дастурлар серверларда жойлашган ёки тўғридан - тўғри узатилаётган аудио ҳамда видео ҳужжатлардан фойдаланишга имконият яратади. Real рlayer, Quck рlayer, Cоsmо рlayer, Media рlayer дастурлари шу каби вазифаларни бажаради.
Ҳозирги кунда Ўзбекистонда ҳам Интернет технологияларини ривожланиши натижасида кўпгина радиоэшиттиришларини интернет орқали  тинглаш мумкин. Аввалига броузер ёрдамида керакли радиоканалнинг веб сахифаси топилади ва шундан сўнг эшиттириш тўғридан - тўғри интернет тармоғига узатилаётган каналга боғланади. Шунда операцион тизимда мавжуд бўлган намойиш дастурларидан бири ишга тушиши натижасида фойдаланувчи ушбу радиоканални тинглаш имкониятига эга бўлади.

Бундан ташқари Интернет тармоғи орқали телевизион кўрсатувларни ҳам томоша қилиш мумкин. Ушбу ҳолатда ҳам радиоэшиттиришлар каби маълум веб сайтларга боғланиш ва улар орқали кўрсатувларни томоша қилиш имкони мавжуд. Бундай веб сайтларга mtrk.uz, oriat.uz сайтларини мисол келтириш мумкин.
Хостинг хизмати ва ахборотларни жойлаштириш. Фойдаланувчи веб-саҳифаларини интернет провайдери (хостинг провайдери) серверида жойлаштириш ва жорий қилиш амали хостинг деб аталади. Хостинг сўзи тўла қонли икки томонлама алоқа билан таъминланган тармоқдаги компьютерни билдирувчи хост сўзидан олинган. Хостинг хизмати пулли ва текин ҳамда оддий ва мукаммаллашган бўлиши мумкин. Хостинг хизмати қуйидаги имкониятларни тақдим этиши зарур:

1. ахборот макони;

2. интернет каналининг ўтказиш қобилияти (кенглиги);

3. файлларни бошқариш усуллари;

4. стандарт скриптлар тўплами;

5. сервер томонида дастурлаш мумкинлиги;

6. серверда маълумотлар базаларидан фойдаланиш;

7. бир ёки бир неча почта қутиларини ташкил этиш;

8. узлуксиз электр энергияси билан таъминлаш.

Прокси хизмати, аноним проксилар ва уларнинг вазифалари, ижобий ва салбий томонлари. Прокси компьютер тармоғи хизматидир. Бунда прокси хизмати орқали компьютер тармоқлари мижозларига бошқа тармоқ хизматларидан бевосита фойдаланиш имкони берилади. Мижоз аввал прокси серверга уланади ва у орқали бошқа серверда жойлашган бирон бир ресурсга мурожаат қилади. Бунга мисол тариқасида шуни келтириш мумкинки, кўпгина ҳолларда компьютер тармоқларидаги бир гуруҳ фойдаланувчилар ягона интернетга уланган компьютер орқали компьютер хизматларидан фойдаланишади.

Баъзи ҳолларда мижоз сўрови ёки сервер жавоби прокси сервер томонидан муайян мақсадларда ўзгартирилиши ёки тўхтатилиши мумкин. Прокси сервер шунингдек мижоз компьютерини баъзи тармоқ ҳужумларидан химоялашга имкон беради.
Интернетда интерактив хизматлар
Интерактивлик тушунчаси. Интерактивлик деганда биз, фақатгина, биз ўрганаётган фан кесимида техник воситалар, компьютер, уларнинг дастурлари ҳамда фойдаланувчилар орасидаги ўрнатилган мулоқатни ташкил этиш тушунилади. Демак, Компьютер дастурлари шундай яратилганки, Биз у ёрдамида компьютер билан мулоқат ўрнатамиз.

Умуман олганда интерактивлик бу мулоқат тизимини ташкил этиш билан боғлиқ. Яъни, мақсадга кўра тизим элементлари орасидаги ахборий маълумотлар алмашинуви. Ушбу тушунча ахборот назарияси, информатика ва дастурлаш, телекоммуникация тизимлари, социология ва бошқа соҳаларда қўлланилади. 

Интерактив хизматлар тушунчаси. Интерактивлик орқали фойдаланувчи моддий, маънавий, ижтимоий, иқтисодий, ахборий ва ишлаб чиқаришнинг турли манбаларидан кўриладиган манфаат мавжуд бўлса, унга интерактив хизмат қилинган деб тушунилади. Яъни, компьютер дастурлари орқали фойдаланувчига интерактив хизмат ташкил этилган деб тушунилади. 

Интернет тармоғи орқали кўрсатиладиган интерактив хизмат турлари. Ҳозирги вақтда, Ҳукуматимиз томонидан интерактив хизматларни шакллантириш, ташкил этиш ва уларни бошқаришга катта эътибор берилмоқда. Интерактив хизматларни ташкил этишнинг энг тез ва яхши йўли, бу, уларни интернет тармоқлари орқали амалга ошириш ҳисобланади.

Интернет тармоғи орқали кўрсатиладиган интерактив хизмат турларига қуйидагилар киради:

Транспорт воситаларнинг ҳаракатланиш жадвали. Республикадаги транспорт воситаларини ҳаракатларини ифодалаш жадвали бир нечта сайтларда берилган. Фойдаланувчи сайтдан ўзига мақул транспорт воситаларини қатнови жадваллари ҳақидаги маълумотларни топади. Қуйида ушбу веб саҳифаларни келтирилган:

http://www.orexca.com – сайёҳлар учун мўлжалланган веб саҳифа;

http://www.tgpt.uz – тошкент шаҳридаги транспорт воситалари ҳақидаги веб саҳифа;

http://www.goldenpages.uz/ - Ўзбекистон транспорт қатнови рейс жадваллари саҳифаси.

Авиа рейслар жадвали. Авиа рейслари бўйича маълумотлар жадвалини аниқлаш, улардан фойдаланиш учун http://uzairways.com - Ўзбекистон хаво йўллари авия компания веб саҳифасига мурожат қилинади. Сайтда халқаро ва Ўзбекистон миқёсидаги авия қатнов жадваллари келтирилган. 

Темир йўл транспорти қатнови жадвали. Республика ички ва ташқи темир йўл қатновлари жадваллари ва улар ҳақидаги маълумотларни қуйидаги веб саҳифалардан топиш мумкин.

1. uzrailpass.uz - темир йўл транспорт қатнови жадвали.

2. www.roxanatour.com - Бу саёхлик фирмаси сайти бўлиб, бунда сиз халқаро ва Ўзбекистон ичидаги темир йўл қантовлари ва ҳаво йўллари қатнови жадвалллари ва у ерда жойлашган мехмонхоналар хақида маълумот ва буюртмалар мажмуаларини аниқлашингиз мумкин.

Банк хизмати маълумотлари ва валюта курслари. Ўзбекистондаги барча банклар хақидаги маълумотлар ва янгиликлар, кунлик валюта миқдорлари ҳақидаги маълумотларини қуйидаги сайтлардан олиш мумкин:

www.bank.uz ; 

www.mikrokreditbank.uz;

www.agrobank.uz;

www.asakabank.com;

www.new.nbu.com;

www.uzpsb.uz;

www.infinbank.com;

www.xb.uz; 

www.ipotekabank.uz;

www.csb.uz
ва ҳакоза банклар.

Об ҳаво маълумотлари. Республика барча вилоятлари ва Тошкент шаҳри ҳамда ҳалқаро миқёсда об - ҳаво ҳақидаги маълумотларни қуйидаги, Ўзбекистонда яратилган веб саҳифалардан аниқлаш мумкин. ob-havo.uz; www.pogoda.uz ; www.meteoprog.uz. 

Об-ҳаво прогнози бўйича энг тўлиқ маълумотларни www.meteoprog.uz веб саҳифасидан олиш мумкин. Саҳифа дизайни ҳам фойдаланувчилар учун жуда қулай.

Янгиликлар. Ўзбекистон Республикасида фаолиятлари дорасида олиб борилаётган асосий янгиликлар мажмуасини uza.uz, gov.uz ҳамда  desk.uz веб сайтлари орқали топиш мумкин. Ушбу веб саҳифаларда Давлат бошқарув ва хўжалик юритувчи органлар веб саҳифалари орқали кўрсатиладиган интерактив хизматлари, улар фаолияти ҳақидаги янгиликлар, хабарлар мавжуд. 

Теле ва радиоэшиттириш дастурлари. 
Ўзбекистон миллий телерадио компанияси маълумотлари ва теледастурлар жадвалини ҳамда уларнинг фаолияти билан боғлиқ бўлган маълумотларни қуйидаги веб саҳифалардан олишингиз мумкин. www.mtrk.uz;

Иш ўринлар биржалари. Республика доирасида бўш иш ўринларини топиш, аниқлаш ва мулоқат ўрнатиш қуйидаги веб саҳифалар орқали амалга оширилиши мумкин. www.myjob.uz, www.vakansi.uz бу сайтлардан сиз иш ўринлари ҳақидаги маълумотларни ва Сиз, ўзингиз ҳақингиздаги маълумотларни тўлдириб жўнатишингиз ва жавоб олишингиз мумкин.

Спорт янгиликлари. Республика ва халқаро спорт мусобақалари, уларнинг ўтказилиш жадваллари ва ҳолатлари ҳақидаги маълумотларни қуйидаги веб саҳифалардан қидириш мумкин: www.uff.uz; www.the-uff.com; www.paxtakor.uz; www.bunyodkor.uz; www.fifa.com. Бу сайтлардан Ўзбекистон футболи ва жахон футболи янгиликларини олишингиз мумкин. www.allsportsites.net бу сайтдан эса спорт турлари рейтинги янгиликлари ҳақидаги маълумот олишингиз мумкин.
Sportal.uz спорт янгиликлари

Давлат бошқарув ва хўжалик юритувчи органлар веб саҳифалари орқали кўрсатиладиган интерактив хизматлар. 

Интерактив давлат хизмати – идоралар томонидан идораларнинг ахборот тизимлари воситасида телекоммуникациялар тармоғи орқали жисмоний ва юридик шахсларга ахборот-коммуникация технологияларидан фойдаланган ҳолда кўрсатиладиган хизматлар.

Интерактив давлат хизмати қуйидаги шаклларда кўрсатилади: 

· умумий фойдаланиладиган ахборотни эълон қилиш (тарқатиш) - тегишли ахборот тизимлари, шу жумладан Интернет орқали давлат ахборот ресурсларидан фойдаланиш бўйича хизматларни реализация қилиш;

· бир томонлама ўзаро ҳамкорлик - электрон шаклдаги ҳужжатларнинг ҳар хил формулярларидан фойдаланиш имкониятини бериш;

· икки томонлама ахборот айирбошлаш - сўров бўйича қабул қилиш, таҳлил (кўриб чиқиш) ва жавоб юборишни ўз ичига оладиган идора хизматлари (буюртманомалар ва мурожаатларни тақдим этиш, уларни қайта ишлаш натижаларини тақдим этиш ва/ёки бериш);

· электрон шаклдаги маълумотлар тўлиқ айирбошланишини амалга ошириш, шу жумладан хизматлар кўрсатиш ва уларга ҳақ тўлаш шаклида кўрсатилиши мумкин.
Бугунги кунда давлат органларининг веб-сайтлари орқали аҳолига интерактив давлат хизматлари асосида 384 турдаги интерактив хизматлар кўрсатилади.

Қуйидаги веб саҳифалардан Давлат бошқарув ва хўжалик юритувчи органлар веб саҳифалари орқали кўрсатиладиган интерактив хизматлари, улар фаолияти ҳақидаги янгиликлар, хабарларни топиш мумкин.

· Ўзбекистон Республикаси хукуматинниг портали. http://www.gov.uz 

· Ўзбекистон Республикаси хукуматинниг портали. http://www.aci.uz 
II-боб. Педагогик дастурий воситалар

2.1-Мавзу: Асосий тушунчалар: ўқитишнинг компьютер технологияси, намойиш этувчи дастурлар, назорат қилувчи дастурлар. Масофавий ўқитишнинг долзарблиги Масофавий ўқитишнинг дидактик тизими.  Масофавий ўқитишнинг принциплари 

Компьютерлаштирилган ўқитиш технологияси – бу компьютердан фойдаланишга асосланган ўқитишдир. Ўқитишнинг компьютер технологияси янги ахборот технологияларнинг бир туридир. Ахборот технологияларда бундан ташқари бошқа ахборот воситалари (телевидение, видео ва бошқалар) ишлатилиши мумкин. Компьютер технологиялари дастурлаштирилган ўқитиш ғояларини ривожлантиради, замонавий компьютерлар ва телекоммуникацияларнинг йирик имкониятлари билан боғлиқ бўлган ўқитишнинг мутлақо янги, ҳали тадқиқ қилинмаган технологик вариантларини очиб беради. Телекоммуникацион тизимлар, шу жумладан компьютерлар ҳозирги замон илмий-техник тараққиётнинг маҳсули ҳисобланади. Илмий-техник тараққиёт илмий-техник ахборотнинг шиддатли ўсиши билан белгиланади. Таҳсил олувчиларнинг индивидуал қобилиятларини ҳисобга олиб, имкони борича энг кўп хажмида ахборотни ўзлаштириш, фақат компьютерлар ёрдамида амалга оширилиши мумкин. Яъни ўқитишнинг компьютер технологияси асосида ўқув жараёнини жадаллаштириш ва самарадорлигини максимал даражада оширишга эришиш мумкин.

Ўқитишнинг компьютер технологияси, компьютернинг инсон индивидуал қобилиятларига мослигига таянади. Ўқитиш жараёнини мақбул даражада тезкор бошқариш имконияти мавжудлиги, бу ўқитиш турининг универсал мулоқоти кўринишида эканлиги, психологик қулайликлари, ахборот ҳажмида ўзлаштирилиши чекланмаганлиги билан ажралиб туради. 

Компьютерли ўқитиш технологияси мазмун жиҳатдан компьютер хотирасига киритилган педагогик дастурий воситалар билан фарқланади. Дастурий воситалар мавзу, бўлим ёки бутун ўқув фани бўйича тузилиши мумкин ва у ўқув материали ўзлаштирилиши диагностикаси баҳолашни ва мониторингини ҳам ўз ичига олади. Компьютерли ўқитиш технологияси​нинг самарадорлиги дастурий воситаларнинг ишлаб чиқилиш даражаси билан бир қаторда ўқув жараёнини ва ишчи ўринларини тўғри ташкил этилганига боғлиқ бўлади. 

Компьютерли ўқитиш технологиясида қуйидагилар зарур ҳисобланади: индивидуал ўқитиш; мунтазам равишда компьютер ёрдамида ташхис тестлар ўтказиш; ўқув мақсадларига эришилганлигини баҳолаш.

Компьютерли ўқитиш технологиясида, ўқитиш циклнинг қайта такрорланиши учун энг мақбул шароит яратилади. 

Бу ўқитиш технологиясида педагогнинг функцияси қуйидагилардан иборат бўлади: дастурий воситаларни тайёрлаш; ўқув жараёнининг (ўқув жараёни графиги, ташхислаш, назорат) гуруҳ, ўқув фан миқёсида ташкил этиш; ишчи ўринларини ташкил этиш, йўл-йўриқлар бериш, тармоқни бошқариш; таҳсил олувчилар билан мулоқотда бўлиш, индивидуал ўқитишни таъминлаш.

Масофавий ўқитишнинг долзарблиги

Илмий техник тараққиётнинг хусусиятлари мустақил ишлаш кўникма ва малакаларини шакллантириш ва узлуксиз, ижодий билимларни эгаллашни талаб қилади. Бундай таълим хизматларини кўрсатиш истиқболли, замонавий ўқув тизимлари учун қуйиладиган талаблардан биридир. ЮНЕСКО «Таълимни ахборотлаш институти» мутахассисларининг фикрича, таълим жараёнини ривожлантиришнинг асосий йўналишларидан бири дунё аҳолисига ахборотлаштириш ва телекоммуникация технологиялардан фойдаланган ҳолда, масофавий ўқитиш ва мустақил ўқиш имкониятларидан кенг фойдаланиш таъминотини яратишдир.

Масофавий ўқитиш – бу масофадан туриб ўқитиш, қайсики ўқув машғулотларининг барчаси ёки кўп қисми телекоммуникацион ва замонавий ахборотлаштириш технологиялар асосида олиб борилади.

Масофавий ўқитиш, айниқса:

· ўқитишнинг анъанавий усулларидан фойдаланиш имкониятига эга бўлмаган, бу жараён имкониятларининг чегараланганлиги туфайли ўқиш ва ишлашни биргаликда амалга ошира олмайдиганлар учун;

· турғун шароитда ўқиш имкониятларига эга бўлмаган, имкониятлари тиббий шарт- шароитлар туфайли чегараланганлар учун;

· ўқитувчилар ва бошқа соҳа мутахассисларининг қайта тайёрлаш ва малакасини оширишда;

· чет эл ўқув муассасаларида таълим олишни истайдиганлар учун;

· иккинчи мутахассисликни эгаллашни истайдиганлар учун жуда долзарб бўлиши мумкин.

Истиқболли замонавий ўқитиш тизимлари ҳар бир шахснинг ўзи истаган таълим олиш ҳуқуқидан фойдалана олиш имкониятини бериши керак. Масофавий ўқитиш айнан шундай ўқитиш шакли бўла олади.

Ўқитишнинг бу тизими бошланғич ривожланиш босқичидадир.

АҚШ да 1 млнга яқин одам масофавий ўқитиш тизимида ўқимокда. Бу тизимда телевидение имкониятларидан кенг фойдаланилмоқда. 

Испанияда масофавий ўқитиш Миллий университети фаолият кўрсатмқкда. Бу ерда сиртқи олий таълим олиш ҳамда ўқитувчиларнинг малакасини ошириш мумкин.

Франциядаги масофавий ўқитиш Миллий Маркази 120 давлатдаги 35 000 истеъмолчини қамраб олган.

Германияда очиқ университет очилган бўлиб, бу ерда сиртқи таълим олиш ҳамда малака ошириш мумкин.

Масофавий ўқитиш технологияси бўйича барча топшириқлар масофадан туриб бажарилади, имтиҳонлар эса олий ўқув юртида топширилади.

Масофавий ўқитиш Япония, Туркия, Хитой, Ҳиндистон, Ироқ, Корея, Финляндия, Австралия ва Россияда ривожланмоқда.

Масофавий ўқитиш факат миллий таълим тизимлардагина ривожланиб қолмай, балки, алоҳида тижорат компанияларида ҳам ривожланмоқда, масалан IBM, General Motors, Ford ва бошқалар. 

	Масофавий ўқитиш – илмий-техникавий тараққиёт даврнинг маҳсулидир ва айни вақтда унинг ривожланиш катализатори ҳамдир. 


Масофавий ўқитишнинг дидактик тизими

Масофавий ўқитишнинг дидактик тизими, қуйидагиларни ўз ичига олади:

Ўқитиш мақсади давлат таълим стандартлари асосида шакллантирилиб, билим, кўникма ва малакалар хамда шахсий фазилатлар тизимини ўз ичига олади. Бу иерархик тизим бўлиб: ўқитиш мақсади, ўқув фани мақсади, мавзунинг ўқув мақсади, мавзунинг таянч тушунчалари ўқув мақсадидан шаклланади.

Ўқитиш мазмуни анъанавий ўқитиш тизимига тўғри келади.

Масофавий ўқитишда барча мутахассисликлар бўйича тайёрлаш имконияти йўқ. Ўқитишнинг бундай турида ўқитилиши тақиқланган йўналишлар рўйхати қонун далолатномалари билан тасдиқланиб, бу йўналишларда ушбу тизимни қўллаш тақиқланади. 

Таълим олувчилар. Масофавий ўқитиш тизимида таълим олувчиларнинг номланиши ҳали аниқланмаган. Баъзан уларни тингловчилар деб атайдилар. Масофавий ўқитиш тизими таълим олувчиларнинг етарли тайёргарлигини ва иш ўринларининг техник таъминотини талаб этади. 

Ўқитадиганлар. Бу ўқитувчилар, асосан таълим жараёнини ташкил этиш самарадорлиги буларга боғлиқ бўлади. Аммо масофавий ўқитишнинг дидактик тизими хусусиятлари ўқитувчилар бажарадиган фаолиятларини турли туман вазифаларни, серқирралигини ва бажарадиган ролларининг хилма-хиллигини талаб этади. Айнан шунинг учун чет давлатларда ўқитувчилар тавсифланиши кенгайтирилган:

· ўқитувчи – ўқув – услубий қўлланмаларнинг ишлаб чиқувчиси;

· ўқитиш услублари бўйича маслаҳатчи (фасилитейтер);

· ўқув курсларининг интерфаол услублари бўйича мутахассис (тьютер);

· ўқиш натижаларини назорат қилиш бўйича мутахассис (инвигилатор);

Ўқитиш методлари (усуллари). «Methodas» сўзини юнон тилидан таржима қилсак, унинг маъноси – ўзини тутиш, йўл, маъносини англатади. Ўқитиш методлари деганда ўқитиш максадига эришиш учун, таълим олувчиларнинг фаолиятини ташкил этиш ва бошқариш, ўқитувчи ва ўқувчи муносабатлари ҳақида назарий тушунча берувчи дидактик категория тушунилади.

Масофавий ўқитиш тизимида, худди анъанавий ўқитиш тизимидагидек, ўқитишнинг беш методи қўлланилади: ахборот – рецептив, репродуктив, муаммоли баён, эвристик ва тадқиқот.

Ўқитиш воситалари. Ўқитиш мазмуни ва ўқитиш воситалари бир-бири билан боғлиқ. Ҳар бир ўқитиш воситаси ўз дидактик имкониятларига эга. Ўқитувчи бу дидактик имкониятларни билиши ва улардан керакли дидактик мақсадларга эришиш учун керакли ўқитиш воситалари мажмуасини (кейс) шакллантириши керак. Ўқитиш воситалари қуйидагилардан иборат: китоблар (қоғоз ва электрон шаклда); тизимдаги ўқув материаллар; компьютер ўқув тизимлари оддий ва мультимедиа вариантда; аудио ўқув ахборотлари; видео ўқув ахборотлари; Масофавий лаборатория амалиётлар ва виртуал стендлар; тренажёрлар; масофавий билим базалари; геоахборот ва баҳолайдиган ўқитиш тизимлари асосида дидактик материаллар. Ўқитиш воситалари - ўқитишнинг техник воситалари: магнитофон, видеомагнитофон, кинопроектор, диапроектор, кодоскоп, видеопроектор, компьютерлар орқали амалга оширилади.

Илмий ўқув материал базаси. Барча ривожланган мамлакатлар тажрибаси шуни кўрсатадики, таълим тизимининг меъёрий фаолият кўрсатиши, унинг иқтисодий ва ижтимоий мақоми ўқув муассасасининг ўқув материали базаси билан чамбарчас боғлик. Анъанавий ўқув муассасасининг ўқув материал базаси ўқув жараёни учун керак бўлган барча моддий ва техник воситалар мажмуасини ўз ичига олади. Булар: ўқув ва ёрдамчи бинолар, лаборатория анжомлар, асбоб ускуналар, ўқитишнинг техник воситалари, дарсликлар, ўқув-услубий материаллар.

Идентификацион-назорат тизими. Масофавий ўқитиш тизимида назорат қилишнинг хусусияти, ўқитиш тизимида ўқувчи шахсини аниқлаш – идентификация қилиш ва фальсифакация (бошқа шахс ўрнида фаолият кўрсатиш) учун имконият бермасликдир. Шунинг учун бу тизимда билим сифатини кўп мезонли ва объектив назорат шаклларини видеоконференциялар каби турларини ўтказиш аҳамияти ортади.

Ўқитиш шакллари. Бу ўқитишнинг ташкилий шаклини танлашдир. Ўқитиш шаклларининг қуйидагилари ривожланган: маърузалар, семинарлар, лаборатория машғулотлари, курс ишлари, синовлар, имтиҳонлар, маслаҳатлар, мустақил иш.

Масофавий ўқитишда ўқув жараёни кетма-кет келадиган мулоқотда бўлиш ва мулоқотда бўлмаган даврлардан иборат. 
Ўқитиш шаклларининг барча турлари, ўқув жараёни мулоқотда бўлиш даврида ва мулоқотда бўлмаган даврида ўз хусусиятига кўра қўлланилади.

Молиявий-иқтисодий тизим. Бу масофавий ўқитиш тизимида энг аҳамиятли омиллардан бири бўлиб, бозор иқтисоди шароитида у фақат ўз-ўзини моддий таъминлаб қолмай, балки, ўқув тизимини ривожлантириш ва такомиллаштиришга олиб келади. Шунинг учун ҳар бир ўқитувчи ўқитиш тизими иқтисодиёти билан таниш бўлиши керак.

Чет эл тажрибалари бу масофавий ўқитиш тизимининг самарадорлигини кўрсатди, аммо ҳар бир муайан ҳолатни иқтисодий ва педагогик нуқтаи назардан баҳолаш лозим. 
Меъёрий-ҳуқуқий тизим. Ўқитиш тизимининг ривожланиш асоси сифатида бу соҳадаги қонунчиликнинг ривожланиши ва мукаммаллиги хизмат қилади.
Ўқув қонунчилигининг предмети – педагогик муносабатлардир, қолганлари эса, яъни, бошқарув, мулкий, молиявий ва ҳоказолар ишлаб чиқариш характерига эга. Ўқитиш муассасасининг фаолияти «Таълим тўғрисидаги қонун», Низом, Давлат таълим стандартлари, намунавий ўқув дастурлар, режалар, йўриқномалар, буйруқлар, коллегия ва илмий кенгаш қарорларига асосланади.

Маркетинг тизими. Бозор иқтисоди шароитида тизим самарадорлигини таъминлаш учун, ҳар бир муассаса, шу жумладан ўқув муассасаси ҳам маркетинг хизматини ташкил қилиши керак. Ҳар бир муассаса, шу жумладан ўқув муассасасининг маркетинг хизматини ташкил қилиш бозор иқтисоди шароитида самарали фаолият қилиш учун керак. 

Масофавий ўқитиш тизимида маркетинг анъанавий вазифаларни бажаради, яъни, ишлаб чиқаришни бошқариш ва маҳсулотни сотиш, талабларни аниқлашга йўналтирилган, ўқув муассасаси фаолиятини истеъмолчи бозорига мослаштиради.

Масофавий ўқитиш тизимини ташкил этишда маркетингнинг қуйидаги асосий принциплардан фойдаланилади:

· таълим хизматлари бозорида талабни ва унинг ўсиш динамикасини ҳисоблаш, йўналишларни аниқлаш, керак бўлган мутахассисларнинг сони ва сифатини аниқлаш;

· таълим хизматлари ишлаб чиқаришини бозор талабларига юқори даражада мослаш (ўқув режалар ва ўқув дастурлар, ўқув-услубий адабиёт, ўқитувчилар тайёрлаш ва ҳ.з);

· масофавий ўқитиш тизимини ташкил этишда истеъмолчи, жамият ва таълим муассасаси манфаатларини уйғунлаштириш;

· таълим хизматларини тарғибот қилиш (миллий ва халқаро масштабда);

	Масофавий ўқитиш тизимининг дидактик тизимини изчиллик билан ташкил этиш, замон талабларига мос мутахассисларни тайёрлашга имкон яратади.


Масофавий ўқитишнинг принциплари 
Масофавий ўқитишнинг ўзига хос принциплари қуйидагилардан иборат:

Интерфаоллик принципи. Бу принцип тингловчи ва ўқитувчи ўртасидаги алоқани таъминлаб қолмай, балки тингловчилар ўртасидаги алоқани ҳам таъминлайди. Тажрибалар тингловчи ва ўқитувчи ўртасидаги алоқадан кўра тингловчилар ўртасидаги алоқалар кўпроқ эканлигини кўрсатади.

Бошланғич билимлар принципи. Масофавий ўқитиш тизимида тингловчининг олдиндан тайёргарлик кўриши ва аппарат - техник воситалари билан таъминланганлик даражаси, компьютерга эга бўлиши ва интернетга уланиши, ҳамда бу тизимда ишлай олиш малакаларига эга бўлиши лозим.

Индивидуаллик принципи. Реал ўқув жараёнида кириш ва оралиқ назорат ўтказилади. Булар натижасини таҳлили асосида индивидуал ўқув режалар тузилади, шу жумладан оқсаётган дастлабки билимлар ва кўникмалар бўйича ҳам.

Идентификацион принцип. Мустақил ўқишни назорат шакли бўлиб, билим сифатини назорат қилишда бевосита мулоқот видеоконференция​лар каби турли техник воситаларини қўлланилади.

Ўқитиш регламенти принципи. Ўқув жадвалининг қатъий режалаштирилиши ва режалаштирилган жадвалнинг назорати билан белгиланади. 

Янги ахборот технология воситаларини қўллашнинг педагогик мақсадлилиги принципи. Масофавий ўқитиш тизимини лойиҳалаштиришда, яратиш ва ташкил этишда мавжуд бўлган техник воситаларини қўллашнинг мақсадга мувофиқлигини таҳлил қилиб, уларни қўллашда хато қилишнинг олдини олиш лозим. Масофавий ўқитиш тизимида қўлланиладиган техник воситаларнинг мақбул нисбати куйидагича: босма материаллар 40-50%, WWW серверларидаги ўқув материаллар 30-35%, компьютер видеоконференция алоқаси 10-15% , қолганлари 5-20%.
Таълимнинг ошкоралик ва ўзгарувчанлигини таъминлаш принципи. Бу принцип ёш ва бошланғич таълим даражаси жиҳатдан «мўътадиллиги», кириш назоратининг суҳбат, имтиҳон, тест шаклида ўтказилиши ва ҳ.к. билан ифодаланади. Бунинг натижасида кейинчалик ўқув муассасасидан бу тингловчини шахсий (индивидуал) режа бўйича ўқитишда қўшимча ҳаракатлар талаб қилинади. Таълим тизимининг кўп вариантлилигини таъминлаш ва бир ўқув юртидан бошқа ўқув юртига ўтиш имкониятини мавжуд бўлади. 
	Масофавий ўқитиш тизимининг истиқболлиги шундаки, бу тизим шахснинг энг асосий ҳуқуқларидан бири – таълим олиш ҳуқуқини амалга оширишни таъминлайди. Масофавий ўқитиш тизимининг мақсадга мувофиқлигини баҳолашда, албатта унинг ижтимоий самарадорлигини эътиборга олиш лозим. 


Масофавий ўқитиш технологияси.

Масофавий ўқитиш технологияси тушунчаси стандартлаштирил​маган. Энг кўп тарқалган таъриф қуйидагича: масофавий ўқитиш технологияси бу таълимни белгиланган мазмунини нусхалаб амалга оширишга йўналтирилган усуллар тизими, махсус воситаларнинг, ўқитиш шаклларининг мажмуасидир.

Масофавий ўқитиш технологияси педагогик технологияларнинг бир кўриниши сифатида қабул қилиниши мумкин. «Педагогик технология» тушунчаси стандартлаштирилмаганлигини ҳисобга олган ҳолда, кўпинча ЮНЕСКО қабул қилган тушунча ишлатилади.

Педагогик технология тушунчасига берилган ЮНЕСКО таърифига кўра масофавий ўқитишга қуйидаги таърифни шакллантириш мумкин: масофавий ўқитиш технологияси – бу инсон ва техник ресурсларини, уларнинг ўзаро алоқасини, ҳисобга олган ҳолда, таълим хизматининг бутун жараёнини яратиш, қўллаш ва оммабоплаштириш тизимли ёндашуви бўлиб, билвосита индивидуаллашган таълим тизимида ўқитиш шаклларини мақбуллаштиришни ўзига вазифа қилиб қўяди.

Масофавий ўқитиш технологияси қуйидагиларни ўз ичига олади: 

· таълим ахборотларини тақдим этиш технологияси;

· таълим ахборотларини узатиш технологияси;

· таълим ахборотларини сақлаш ва қайта ишлаш технологияси.

Таълим технологияси – бу таълим ахборотларини манбадан истеъмолчига узатишда қўлланиладиган дидактик услублар мажмуасидир. Масофавий ўқитиш тизимида тасвирий фикрлашни фаоллаштиришга алоҳида эътибор берилиши керак, яъни ўқитувчи фикрини тасвирий образлар кўринишида тақдим этиши керак. Масофавий ўқитиш тизими таълим технологияларида фикр, ахборот, билимни визуаллаштириш, катта аҳамиятга эга.

Масофавий ўқитиш тизимида куйидаги таълим технологияларини ишлатиш мумкин:

· видео-маърузалар; мультимедиа-маърузалар ва лаборатория амалиётлари; электрон ва мультимедиа-дарсликлари; компьютер тест тизимлар; имитация моделлари ва компьютер тренажёрлар; телекоммуникация воситаларидан фойдаланувчи маслахатлар ва тестлар; видеоконференциялар.

Ахборотларни сақлаш, қайта ишлатиш, тингловчига етказиш, ўқитувчи ва тингловчи ўртасидаги интерфаол мулоқот, ҳисоблаш техникани қўллашга таянган аппарат-дастурлар воситасида амалга оширилади. Булар – ахборот технологияларидир.

Масофавий ўқитиш тизим технологиялари педагогик технологиялар асосида ишланган бўлиб, куйидаги қўшимча талабларга жавоб бериши керак:

Адаптация – таълим жараёнини ўқувчи шахсига, турар жойи шароити, молиявий шароити, психологик ва физиологик хусусиятларига мослаштириш. Бу тингловчининг якка ҳолда, компьютер ва телекоммуникация воситаларидан фойдаланган ҳолда таълим олиш жараёнида жуда муҳимдир.

Иқтисодий мувофиқлик – бу талабга риоя этиш таълим тизимининг молиялаш маблағлари чэгараланганлигидан келиб чиқади.

Ўзгарувчанлик – таълим сифати ва мазмунини тезкор ва узлуксиз янгилаб бориш, ўқув материалларини модернизациясини амалга оширишга имконият таъминлаб бериш. Ушбу зарурият илмий-техник тараққиёт жадаллашуви талабларига кўра пайдо бўлади. 

Назорат – ўқитишнинг барча босқичларида натижаларни сифатли назорат қилиш, тингловчи шахсини аниқлаш.

2.2-Мавзу:Педагогик-дастурий воситалар сценарийсини яратиш технологияси. Педагогик-дастурий воситаларни яратишнинг техник воситалари. “Лектор” тизими ва ундан педагогик дастурий воситаларни яратишда фойдаланиш.

Замонавий информацион технологияларнинг етарлича мукаммал ишланганлиги туфайли маълумотларни алмашиш ва маълумотлар баъзасини яратиш имконини енгиллаштиради. 

Компьютерлаштириш давр талабига айланди. Ишлаб чиқариш, ўқув жараёнлари, ҳатто коинотни ўрганиш ишларини ҳам бугунги кунда компьютерларсиз тасаввур қилиб бўлмайди. Янгидан янги технологиялар яратилди. Бу технологиялар қандай мақсадларда қўлланилишига қараб уларни соҳа мутахассислари бошқаради. Масалан, ўқув жараёнларида барча фанларни ўқитиш учун Видео-проектор деб аталувчи қурилма мавжуд бўлиб, бу қурилма ёрдамида фойдаланувчининг компьютер экранидаги тасвир катта экранга ўтказилади ва курсни эшитувчиларга тўғридан-тўғри кўриниб туради, уларнинг билим олиш имкониятини кенгайтиради. Тиббиёт соҳасида эса ултратовуш орқали ташхис қўйиш, микрохирургик асбоблар шулар жумласидандир. Буларнинг барчаси компьютер ва уларнинг ишлаш жараёнига боғлиқ. Ҳозирги кунда шундай дастурлар яратилмоқдаки, улар ёрдамида компьютерлар маълум бир ишни бошлаб, бажариб ва ишлаш жараёнини тугатади. Ҳақиқатан ҳам, компьютер технологияларининг ривожланиши компьютер ва унинг дастурий таъминотининг ривожланиши асосида содир бўлмоқда. Техник воситалардан яна бири сканер ҳисобланади. Сканер – қоғозли хужжатни элктрон хужжатга айлантириб беради. Сканернинг қуйидаги турлари мавжуд: 
1. Қўл сканерлари.

                                        2. Планшетли сканерлар.





3. Барабанли (цилиндрик) сканерлар.





4. Варақли (листовой)

Кадаскоп – маҳсус плёнкадаги маълумотларни ёруғлик нури таъсирида катталаштирилган  холда катта экранга ўтказиб беради.    

Шунингдек хозирги пайтда аудиторияда ўқитишда замонавий компьютер технологияларининг барча имкониятларидан фойдаланиш имкониятларини берувчи дастур «Лектор» тизими институтларда мавжуд.Чунки у ўзида аниқ ва тоза матн, товуш ва бошқа кўринишларни бирлаштиради.  

Лектор тизими ва унинг имкониятлари

Лектор – аудиторияда ўқитишда замонавий компьютер технологияларининг барча имкониятларидан фойдаланиш имкониятларини берувчи дастур ва аппарат таьминоти комплексидир.

Компьютер – аудиторияда ўқитишда замонавий компьютер технологияларининг барча имкониятларидан фойдаланиш имкониятларини берувчи дастур ва аппарат таьминоти комплексидир. У ўзида аниқ ва тоза матн, товуш ва бошқа кўринишларни бирлаштириб сўнг электрон почта билан бирор жойга узатиш имконини беради. «Лектор» тизими дастур элементлари бир-бирини тўлдириб туради. Рақамлипроектор ва электрон ручкадан фойдаланиб биз ўз компьютеримизда жойлашган график ва видео маьлумотлари орқали   маьрузалар ўтишимиз мумкин. Хатто биз доскада туриб нима ёзсак, чизсак ва гапирсак, бу маьлумотлар кейинроқ фойдаланиш учун хотирага ёзиб қўйилиши мумкин. Бундан ташқари, биз компьютер олдига келмай туриб ҳам рақамли перодан сичқончадек фойдаланиб уни бошқаришимиз мумкин.    Юқоридагилардан ташқари, биз қуйидаги имкониятларга эга бўламиз: 

1. Компьютер экранида проектлаб туриб ва шу пайтда компьютерни тўла контроль қилиб туриш;

2. Биз нима чизсак ва ёзсак бир вақтда ҳаммасини ёзиб бориш. «Лектор» сенсорлари ва электрон ручкадан фойдаланиб биз экрандаги функцияларни бошқаришимиз, худди шу ишларни сичқонча ёрдамида ҳам бажаришимиз мумкин;

3. Бир хужжатда аудио, графика ва матн маьлумотларни бирлаштира олиш. Бу эса масофадан ўқитишни жуда қулай қилиб қўяди, чунки бир файлда барча мультимедиа маьлумотлари жойлаштирилади;

4. «Лектор» мультимедиа хужжатларини осон алмаштириш имконияти. Мультимедиа имкониятларидан фойдаланиб презентациялар ҳосил қилиш(овоз, видеоларни ёзиш ва х.к.);

5. Реал вақт мобайнида аудитория олдида маьруза ёки презентацияларни сонли проектордан фойдаланиб ҳосил қилиш.

6. “Лектор” тизими инструментлар панелидан фойдаланиб тўғри чизиқлар, йўналтирувчи белгилар, эллипслар, тўртбурчак, кўпбурчак ва х.к. ларни чизиш.

Ўқитишнинг ёрдамчи техник воситалари

1. Дифференциал қурилмалар

2. Ўқитиш жараёнини бошқариш

Ёрдамчи техник воситалар ўқув вақтини тежаш ва оғир жараёнларни механизациялашга доир турли туман қурилмалар билан муомала қилишда керак бўлади. Масалан, ҳисоблар машиналари, чизмачилик қурилмалари, электрон модуляция қурилмалари, кичик автоматлаштириш қурилмалари.

Ёрдамчи техник воситаларга қўйиладиган талаблар: ўқув вақтини тежаш иқтисодий жиҳатдан афзал бўлиши,қўлланилиши содда бўлиши ва бошқалар.

Аудиториянинг ўлчамлари: кенглиги, баландлиги, товуш тарқалиши, ёритилганлиги, доска (экран), ўриндиқларнинг тўғри режалар асосида жойланиши демонстрацион жиҳозларга мўлжалланган жойлар тўғри танланиши керак.  Кўзнинг кўриш хоссалари турли ёшдаги одамлар учун турлича бўлиши сабабли тасвир равшанлиги, унинг ўлчами ва оралиғини алоҳида ҳисобга олиш керак. Кўзга қараб буюмнинг юқори ва пастки қисмидан фикран ўтказилган икки тўғри чизиқ орасидаги бурчак кўриш бурчаги деб аталади.

Машғулотлар кўргазмали қуроллар, чизмалар, расмларни кўрсатиш учун содда қоида қабул қилинган, у ҳам бўлса миллиметрлар ҳисобидаги ҳарфларнинг баландлиги, кўриш залининг метрлар ҳисобидаги узунлигини учга кўпайтиришдан олинадиган қийматга тенг ўлчамлар қабул қилинади.

Экраннинг қопламаси структурасига кўра икки хил бўлади:

1. Диффузион сочувчи.

2. Йўналтирувчи сочувчи экранлар.   

Диффузион сочувчи экранлар ўзига тушган ёруғликни ҳамма томонга бир текисда қайтаради.

Йўналтирувчи сочувчи экранлар ўзига тушган ёруғликни максималқисмини экран сиртига перпендикуляр йўналишда қайтаради.

Экранлар ўз вазифасига кўра ёруғликни қайтарувчи ва ёритувчи(проекцияловчи) турда бўлади. Кўпинча ёруғлик қайтарувчи экранларни учратамиз, ёритувчи экранлар эса кундузи кўрсатишга мўлжалланган бўлиб, улар билан проекцион аппаратлар ўртасида фазо қоронғи бўлиши керак.

Дастурланган техник воситалар

Таълим жараёнини аниқ бир мақсад ва қонуният асосида амалга оширилиб, ўзининг таркибий қисмлари ва ўқитувчи фаолияти, дарсликлар, техник воситалар, ташқи мухит таъсири, бошқа қатор элементлар ва омиллар орқали белгиланади. Шу элементларнинг ўзоро боғланиши натижасида ягона марказдан бошқариладиган ва ўқув жараёни деб аталадиган динамик системаси ҳосил бўлади.

Ўқув жараёнини бошқариш уч кетма-кетлик асосида амалга оширилиши мумкин.

1. Бошқариладиган объектни ўрганиш. Бунда энг асосий вазифа – объектга доир турли ахборотлар доимий ва объектик равишда техник воситалар ёрдамида тўпланади.

2. Бошқариладиган объектни ўрганиш мақсадида бошқариш программасини  чиқиш. Бунда таълимнинг мақсади ва мазмуни,шакли ва методлари ишлаб чиқилади, таълим воситалари аниқланади, ўқитувчи ва ўқувчилар фаолиятининг программаси ишлаб чиқилади.

3. Қабул қилинган программа маълум метод асосида ўқув жараёнига татбиқ этилади.

Мураккаб динамик система бўлмиш таълим бериш жараёнининг ҳолатига қараб, бу программага баъзи ўзгартиришлар киритиб борилади, яъни ўқувчиларнинг материални қабул қилиш ва ўзлаштириш даражаси,бу материални ўқувчиларнинг айни вақтдаги билим даражасига мослиги,уларнинг фаоллиги, руҳий ҳолати ва шу каби қатор омиллар асосида ўқув жараёнини бошқариб борилади.  

Программалаштирилган таълимнинг юқорида келтирилган омилларини ўзида мужассамлаштирган таълим программаси чизиқли, тармоқланган, аралаш, адаптив схемалар асосида тузилиши мумкин.Ўқув материалининг мантиқий тугалланган маълум қисми машина орқали ўқувчига узатилади. Бу ўқув материали ўзлаштириш даражасини синаб кўриш мақсадида ўқувчига яна машина орқали саволлар берилади.

Ўқувчининг программа материалини ўзлаштириши бир йўналиш бўйича давом этгани учун бундай программа чизиқли программа деб аталади. 
Тармоқланган программада чизиқли программанинг баъзи камчиликлари ҳисобга олинган. Программа ўқувчининг билим даражасини ҳисобга олади.Кучли билимга эга бўлган ўқувчилар кўзлаган мақсадга осонроқ, кучсиз билимга эга бўлган ўқувчилар эса анча қийинчилик билан эришадилар.

Чизиқли ва тармоқланган программаларнинг бирлашуви натижасида комбинациялашган программа ҳосил бўлади.  

Ўқитиш жараёни таълимнинг маълум формаси бўлиб,аниқ бир мақсад ва қонуният асосида амалга оширилади. У ўзининг таркибий қисмлари бўлмиш ўқувчилар , ўқитувчилар, дарсликлар,техник воситалари, ташқи муҳит таъсири, бошқа бир қатор элементлар ва факторлар орқали белгиланади.Ўқув жараёнини бошқариш уч кетма-кетлик асосида амалга оширилиши мумкин.

1. Бошқариладиган объектни ўрганиш.Бунда энг асосий вазифа  объектга доир турли ахборотлар доимий ва объектив равишда техник воситалари ёрдамида тўпланади.

2. Бошқариладиган объектни ўрганиш мақсадида бошқариш стратегиясини (дастурини) ишлаб чиқиш.Бунда ўқитишни мақсад ва мазмуни ,форма ва методлари ишлаб чиқилади,ўқитиш воситалари аниқланади,ўқитувчи ва ўқувчилар фаолиятининг дастури ишлаб чиқилади

3. Қабул қилинган дастур маълум усул асосида ўқув жараёнига тадбиқ этилади.


Интерактив технологиялар:

· аудиоконференциялар
· видиоконференциялар
· иш столидаги  видиоконференциялар
· электрон конференциялар
· овоз коммуникациялари
· икки тамонлама спутник алоқа
· виртуал борлиқ
Ноинтерактив  технологиялар:

· босиб чиқарилган материаллар
· аудиокасеталар
· вдеокасеталар
· бир тамонлама спутник алоқа

· телевизион ва радио кўрсатувлар
· дискета ва CD - ROMлар
III-боб.Электрон ўқув материалларини яратиш технологиялари

3.1-Мавзу: Электрон ўқув материаллари ва уларнинг турлари: электрон дарсликлар Электрон дарсликларни яратиш зарурлигини белгиловчи қонуний, хуқуқий меъёрий актлар Электрон дарсликни техник ва дастурий таъминоти


Бугунги кунда Ўзбекистон Республикаси таълим тизимини ахборотлашган аср эхтиёжларига мослаштириш долзарб масала ҳисобланади. Ушбу масалага “Кадрлар тайёрлаш миллий дастури”да хам алоҳида эътибор қаратилган. Ушбу дастурни рўёбга чиқаришнинг иккинчи сифатли босқичида (2001-2005 йиллар) ўқув –тарбия жараёнини юқори сифатли адабиётлар ва илғор педагогик, шу жумладан ахборот технологиялари билан таъминлаш, узлуксиз таълим тизимини ахборотлаштиришни амалга ошириш вазифаси қўйилган. Бу вазифаларни амалга оширишда ЭД яратиш ва мультимедиани қўллаш  йўналишидаги фанларни ахамияти каттадир.

Электрон дарсликларни яратиш зарурлигини белгиловчи қонуний, хуқуқий меъёрий актлар


- Ўзбекистон Республикаси “Таълим тўғрисидаги қонуни”;


- Кадрлар тайёрлаш миллий дастури


- Ўзбекистон Республикаси Вазирлар Маҳкамасининг 2001 йил, 23 майдаги 230-сонли қарори


- Ўзбекистон Республикаси Вазирлар Маҳкамасининг 2001 йил, 4 октябрдаги 400 сонли қарори;


- Ўзбекистон Республикаси Президентининг 2002 йил, 30 майдаги 3080-сонли Фармони;


- Ўзбекистон Республикаси Вазирлар Маҳкамасининг 2002 йил, 6 июндаги 200-сонли қарори.

Электрон дарсликлар. Асосий тушунчалар ва  атамалар 


Электрон дарсликлар – гипербоғланиш элементлари, анимация ва аудио эффектлари ҳамда билимни мустақил назорат қилиш тизими бўлган, махсус ишлаб чиқилган ёки танланган дастур ёрдамида ифода этилувчи ўқув материалларидир.

- ўқув материаллари магнит ташувчилар, аудио ва видеокассеталарга ёзиб олинади ва ўқувчига тегишли техникавий воситалар (магнитафон, видеомагнитафон ёки СD-ROM лазер компакт дисклари) ёрдамида тақдим этилиши мумкин.

Маъруза матнларининг электрон шакли –апробация ва экспертизадан сўнг таълим портали ёки серверга жойлаштирилган ўқув адабиётининг тўла хуқуқий мақомига эга бўлган маърузалар матнидир.


Виртуал устахоналар ва тажриба стендлари –жиҳозларнинг компьютер имитацион модели ҳисобланади.

Компьютер тармоқлари –алоқа каналлари ёрдамида уланган компьютерлар ва турли хилдаги ахборот мажмуасини ўз ичига олувчи ўқув воситасидир.


Электрон дарслик(ЭД) – бу график, матнли, овозли, мусиқали, видео, фото ва бошқа маълумотлар, ҳамда фойдаланувчининг босма хужжатлари тўпламидир. Электрон дарслик ҳар қандай электрон ташувчиларда бажарилган бўлиши мумкин: магнитли (магнит диск), оптик      (CD-ROM; DVD, CD-RW, CD-I, CD)  ва электрон компьютер тармоғида жойлашган ахборотлар бўлиши  хам мумкин.


Ўқув электрон дарсликлар(ЎЭД) илмий –амалий билимлар йўналишига мос келувчи системалаштирилган материалларни ўз ичига олган бўлиши керак. Ўқувчилар томонидан ушбу йўналишдаги фаол ва ижодий билимларни эгаллашини таъминлаши зарур. Ўқув электрон дарсликлар юқори даражада ишланган ва бадий безатилган бўлиши керак. Шу билан бирга ундаги маълумотлар тўлиқ берилган бўлиши, услубий ва техник томонидан сифатли, кўргазмали, оддийлиги ва ўргатишнинг кетма-кетлик холатларини ўз ичига олиши зарур.

Электрон дарсликни техник таъминоти

1. Компьютер ва унинг ички ва ташқи қурилмалари, мультимедиа воситалари,

Сканер ( қоғозли хужжатни электрон хужжатга айлантириб берувчи  қурилма)

 2.Аудио ва видео қурилмалар (радио –телекўрсатув усканалари, микрофон, колонкалар, видеокамера, мусиқа асбоблари, видеомагнитофон, радио, интернетдан олинган турли ахборотлар, сайтлар.)

Электрон дарсликни дастурий таъминоти

 MS Windows cистемавий дастурлари ва иловалари (Power Point, Word, Exsel,  анимацион дастурлар – Mackromedia Flesh, 2D Max, 3D Max  ва бошқалар. Электрон дарсликни дастурий таъминотига қўйилган талаблар. 


Электрон дарслик (қўлланма) ўқув жараёни сифатини ошириш, ўқитувчи меҳнатини енгиллаштириш, ўқувчи – талабаларни билим даражасини ошириш ўқув жараёнида компьютер техникасидан фойдаланиш учун кенг йўл очиб беради. Шуларни эътиборга олган ҳолда умумтаълим ва махсус фанлардан ( физика, математика, информатика, иқтисодий билим асослари, электротехника механика фанлардан) электрон дарсликлар яратишга киришилди. Бу жараёнда ўқитувчи, психолог, таҳлил натижаларини назорат қилиш бўйича мутахассис (тестолог), дизайнер ёки web –уста (дастурловчи) қатнашиши назарда тутилган. Хўш электрон дарслик яратувчилар дастурий таъминоти яратиш бўйича қандай мезонларга амал қиладилар? Уларга қўйиладиган талаблар нималардан иборат. 

Электрон дарслик яратишда дастурий таъминотни яратиш бўйича асосий модуллар қуйидагилардан иборат:

1. Глобал ва локал тармоқда, серверда ишлаш имкониятлар

2. Фойдаланувчиларни қайд этиш модули

      3.  Электрон дарслик билан ишлаш ҳақида қўлланма

      4.  Муаллифлар хақида маълумотлар

      5.   Маълумотнома тизими

      6.   Ўқув курси бўйича тест топшириқлари

      7.   Ўқув курсининг назарий билимлар

      8.   Курс администратори модули 

Электрон дарслик яратишда дастурий таъминотни яратиш бўйича асосий модуллар 1 – расмда келтирилган.









Расм 1 .Электрон дарслик яратиш бўйича асосий модуллар

Электрон дарслик яратишда дастурий таъминотни яратиш бўйича асосий мезонлар қийидагилардан иборат  :                                                  

1. Қўшимча маълумотлар       4.   Луғатлар                       7.   Аудио-фрагментлар  

      2.  Матнлар                                5.   Масалалар                     8.   Лаборатория ишлари

      3.  Фотоиллюстрациялар          6.   Видео-фрагментлар     9.   Анимациялар         

       Электрон дарслик яратишда дастурий таъминотни яратиш бўйича асосий мезонлар  2 – расмда келтирилган.













Расм  3. Электрон дарслик структураси

Электрон дарсликни яратишда қатнашувчилар гурухи


Электрон дарслик яратишда муаллифлар гуруҳи эътиборини қаратадиган жихатлар қуйидагилардан иборат: электрон дарслик яратишда фаннинг ўқув дастурини асос қилиб олиш: электрон дарсликка қаратилган материаллар малакали ўқитувчи-профессорларнинг амалий тажрибалари, фан эхтиёжларидан келиб чиққан холда муҳокама қилиш; ўқувчи –талабага билим кўникмаларини шакллантиришга кўмак берувчи тушунчалардан ўз ўрнида фойдаланиш; ўқувчи – талабаларга фан мавзусига алоқадор янги билимларни тушунишда ёрдам берадиган қизиқарли схемалар, диаграммалар, турли чизмалар ва жадвалларни электрон дарсликка киритиш; эришилган билим ва кўникмаларни мустахкамлаш мақсадида амалий машқлар ва назорат саволларини келтириш; дарсликларни яратишда илғор хорижий тажрибалардан фойдаланиш; электрон дарсликнинг тили мазмуни ўқувчиларнинг тахсил олиш шароитлари ва қобилиятлари, ёшига мос келишини инобатга олиш; ўқитувчи –профессорларнинг электрон дарсликдан самарали фойдаланиш учун услубий қўлланмалар яратиш ва х.к.


Яратилган электрон дарсликларнинг илмийлик ва тақдимот сифати ўқув режага мослик; мавзу баёни; тил даражаси; манба тузилиши; тақдимот ва дизайн; иллюстрация; муаммоларга таъсирчанлиги каби мезонларга жавоб бериши лозим.


Электрон дарслик муаллиф ва муаллифлар гурухи томонидан маълум бир дастурлаш тилида ёки html-гиперматнли тили ёрдамида яратилади.


Электрон дарслик фойдаланиш учун икки вариантда –on-line ва   of-line да яратилиши мумкин.


Электрон дарсликдан on-line вариантда фойдаланишда компьютер техникаси глобаль ёки локаль тармоққа уланган бўлиши лозим.


on-line вариантда тармоққа айрим холлардагина кирилади. Одатда бу вариантда электрон дарслик СD дискка ёзилади ва ўқувчига берилади.


Электрон дарслик Интернетда маълум бир сайтда жойлаштирилиши хам мумкин. Фойдаланувчи бундай холатда келгусида фойдаланиши учун ундан нусха олиб ишлатиши мумкин.


Шундай қилиб, электрон дарслик ўқув дастурига ва ўқув-методик нашр талабларига мос келиши лозим. Электрон дарслик тамомила янги, яъни биринчи бор чоп қилиниши ёхуд олдин нашр қилинган ўқув методик қўлланманинг электрон версиясидан олинган бўлиши мумкин. Унда курс ёки фан мазмунини очиб бериш учун етарлича материал ва хажмга, ўқув-методик мақсадларга эришишни қувватловчи иллюстратив материалларга эга бўлиши; дарсликнинг барча қисмларига-манба ва ресурсларига эркин мурожаат мавжудлиги, дарслик тили –ўзбек тилидан бошқа тилларга ўтиш имкони мавжуд бўлиши керак.

Электрон дарслик қуйидаги махсус талабларга жавоб бериши керак:

· тушунчалар бериладиган матн қисмининг ривожланган, гипертекст тузилиши (тушунчалар, таърифлар, теоремалар), ва баённинг мантиқий тузилиши (қисмларнинг кетма кетлиги, боғлиқлиги);

· таълим олишда қулай янгилик тизимига эга бўлиши, тингловчи курснинг бир қисмидан иккинчи қисмига ўтиши, ўқитувчига электрон хабарлар юбориши, мунозаралар бўлимига ўтиши;

· замонавий компьютерларнинг мультимедиа ва Интернет имкониятларидан фойдаланиш;

· дарсликда билимлар назорати тизимининг ишлаб туриши;

· глоссарий мавжудлиги (автоном қўшимча маълумотлар) ва уларга таяниш. Глоссарийлар курслар учун алоҳида, бир неча курс учун алоҳида модуллар учун ишлаб чиқарилади;

· дарсликларда тасвирий манбалар, электрон кутубхоналар ва Интернетдаги манбаларнинг кўрсатилиши;

· қулайлиги- тизимга тез кириш;

· ўқитувчи билан самарали алоқада бўлиш (электрон почта, ...) аниқ вақт бирлигида Интернет орқали гапира олиш;

Таълим ахборотлари таълим технологиялари орқали узатилади.

IV-боб.Ўқитишнинг замонавий техник воситалари

4.1-Мавзу:Ахборот ва унинг аҳамияти. Ахборот ресурслари ва ахборот тизимлари. Аудиовизуал ахборот.

Ахборот тушунчаси. Ўзбекистон Республикасининг 2002 йил 12 декабрдаги 439-II сон “Ахборот эркинлиги принциплари ва кафолатлари тўғрисида”ги Қонунига биноан, ахборот - манбалари ва тақдим этилиш шаклидан қатъий назар шахслар, предметлар, фактлар, воқеалар, ҳодисалар ва жараёнлар тўғрисидаги маълумотлардир.

Ахборот кенг қамровли тушунча бўлиб, унга қуйидагича таърифлар ҳам бериш мумкин:

1. Далил, воқеа, ҳодиса, предмет, жараён каби объектлар ҳақидаги билим ҳамда тушунчалар ёки буйруқлар;

2. Маълум хос матнда аниқ маънога эга тушунчаларни ичига олган далил, воқеа, ходиса, предмет, жараён, тақдимот каби объектлар ҳақидаги билимлар мажмуи;

3. Қизиқиш уйғотиши мумкин бўлган, сақланиши ва қайта ишланиши лозим бўлган жами далил ва маълумотлар. Китоб матни, илмий формулалар, банк ҳисоб рақамидан фойдаланиш ва тўловлар, дарс жадвали, ўлчаш мажмуаларининг ер ва фазо станцияси ўртасидаги масофа тўғрисидаги маълумотлар ва ҳоказолар ахборот бўлиши мумкин.

Ахборотларни узатиш. Ахборотни узатиш деганда эҳтиёждан келиб чиқиб, уни бир кишидан иккинчи кишига ёки бир компьютердан иккинчи компьютерга турли воситалар ёрдамида етказиб бериш тушинилади. Ахборотларни узатишнинг турли хил усуллари мавжуд бўлиб, улар компьютер дастурлари ёрдамида, почта орқали, транспорт воситалари ёрдамида,  алоқа тармоғи орқали узатиш мумкин. Алоқа тармоғи орқали ахборотларни қисқа вақт ичида узоқ масофага узатиш мумкин. Бунда маълумотларни узатиш вақти сезиларли даражада қисқаради.

             Ахборотнинг турлари: матн, тасвир, анимация, аудио ва видео. Маълумки, ахборотларни инсонлар бир-бирига узатиш жараёнида  матн кўринишдаги, жадвал кўринишдаги, товуш кўринишдаги ва тасвир кўринишдаги маълумотлардан фойдаланади.

Матн. Матн – бу маълумотларни ифодалаш шакли бўлиб, у мазмунан ягона, яхлит ва танланган тилнинг белгилари кетма-кетлигидан иборат. Матн ҳужжат асосидир. Ахборот тизимига матн киритиш клавиатура, нурли перо, микрофон, ёки сканер ёрдамида амалга оширилади. Матнларга ишлов бериш матн муҳаррири деб аталувчи махсус амалий дастурлар мажмуаси томонидан амалга оширилади. Тармоқ орқали матнлар маълумотлар бўлаклари кўринишида узатилади.

Тасвир. Тасвир – бу бирор воқеа, ходиса ёки жараёнларни ўзида ифодалаган расм бўлаклари ва ранглардан иборат маълумотдир. Фото, манзара, математик функциялар графиги, статистик маълумотлар диаграммаси ва шунга ўхшаш маълумотлар тасвир ҳисобланади. Компьютер ёрдамида тасвирларга ишлов беришни тўрт гуруҳга ажратиш мақсадга мувофиқ ҳисобланади:

1. Кулранг ва рангли тасвирлар;

2. Икки хил ва бир неча “рангли” тасвирлар;

3. Узлуксиз эгри ва тўғри чизиқлар;

4. Нуқталар ёки кўпбурчаклар иборат тасвирлар.

Бу туркумлаш тасвирни кўриб идрок қилиш механизми билан эмас, балки уларни тақдим этиш ва қайта ишлашга ёндашиш билан боғлиқ.

Анимация. Анимация маълум тезликда тасвирларни алмаштириш маҳсулидир. Бунда маълум вақт оралиғида, маълум сондаги бир хил ўлчамга эга бўлган тасвирлар тезкор алмаштирилади. Натижада мультипликацияга ўхшаш ҳаракатланувчи (анимацион) тасвир ҳосил бўлади. Фильмлар ва видео маълумотларнинг асосини анимациялар ташкил этади, чунки фильмлар намойишида бир сонияда 25-30 та тасвир тезкор алмаштирилади. Шундан қилиб, видеофильм таркибидаги тасвирларни ҳисоблаб чиқиш мумкин, яъни бир соатлик фильм 3600 сонияни, ундаги тасвирлар эса 90 мингтани ташкил этади.  

Анимация орқали қуйидагиларни амалга ошириш мумкин:
· матн ахборотини қисмлашни;
· тасвир қисмларининг сўзсиз ҳаракати жараёнини;
· расм ҳаракатларини;
· тарихий жангларнинг сўзсиз ҳаракатини;
· физик ва кимёвий жараёнларни;
· технологик жараёнларни;
· табиий ҳодисалар жараёнини;
· сиёсий ҳодисалар жараёнини;
· ижтимоий ҳодисалар жараёнини;
Ахборот бирликлари, ахборотнинг ўлчов ва ҳажм тушунчалари. Ҳар қандай махсулотнинг ўлчов бирлиги мавжуд, масалан литр, метр, километр, килограмм, вольт, ампер, кубометр ва бошқалар. Худди шунга ўхшаш ахборотнинг ҳам ўлчови мавжуд. Иккилик саноқ тизимида ахборотнинг энг кичик бирлиги бит хисобланади, бир бит бу битта “1” ёки битта “0”. Бунда сигналнинг мавжудлиги “1” билан ёки йўқлиги “0” билан ифодаланади. Битларнинг бутун деб қараладиган туташ кетма-кетлиги байт деб аталади. Байт 8 битга тенг деб қабул қилинган. Шунингдек катта ҳажмдаги маълумотлар сиғимини ўлчаш учун килобайт (кб), мэгабайт (мб), гигабайт (гб), террабайт (тб) ва х.к.ўлчамлар мавжуд:

1 Кб =1024 байт, 

1 Мб=1024 Кбайт,

1 Гб =1024 Мбайт,

1 Тб =1024 Гбайт.

Жамиятда ахборот ҳам билим манбаи ҳам энг асосий мулоқот воситаси бўлиб ҳисобланади. Жамиятни ахборотлаштиришда радио, телевидение, оммавий-ахборот воситалари ва Интернет тизимининг аҳамияти жуда юқоридир. Ҳар ким ҳар доим бирор ишни бажариш ёки бирор мақсадга эришиш учун ахборотдан фойдаланади. Ҳар бир инсон об-ҳаво прогнозини, транспорт воситалари қатнови жадвалини, банк ва бизнес маълумотларини ҳамда кундалик янгиликлардан ҳабардор бўлишга мухтождир. Агарда инсон кундалик ахборотлар ва янгиликлардан хабардор бўлмас экан у жамиятдан узилиб қолиши муқаррар.

Ахборот ресурслари ва ахборот тизимлари. Ўзбекистон Республикасининг 2003 йил 11 декабрдаги 560-II сон “Ахборотлаштириш тўғрисида”ги Қонунига биноан қуйидагича таъриф бериш мумкин. 

Ахборот ресурслари - алоҳида ҳужжатлар, ҳужжатларнинг алоҳида тўпламлари, ахборот тизимларидаги (кутубхоналардаги, архивлардаги, фондлардаги, маълумотлар банкларидаги ва бошқа ахборот тизимларидаги) ҳужжатлар ва ҳужжатларнинг тўпламлари.

Оммавий ахборот – бунга чекланмаган доирадаги шахслар учун мўлжалланган ҳужжатлаштирилган ахборот, босма, аудио, аудиовизуал ҳамда бошқа хабарлар ва материаллар киради.

Ахборот тизими - ахборотни тўплаш, сақлаш, излаш, унга ишлов бериш ҳамда ундан фойдаланиш имконини берадиган, ташкилий жиҳатдан тартибга солинган жами ахборот ресурслари, ахборот технологиялари ва алоқа воситалари.

Ахборотнинг салбий ва ижобий таъсири. Ахборотнинг ижобий  томони шундан иборатки, ўз вақтида олинган тўғри ва сифатли ахборот  турли соҳаларда аниқ қарор қабул қилиш имконини беради. Тўғри сифатли ахборот инсонлар, айниқса ёшларнинг  дунёқарашини бойитиши, билим олиши, замонавий билимлар эгаси бўлиши имконини беради, зеро Президентимиз таъкидлаганларидек фарзандлари соғлом юрт қудратли бўлур.

Ахборотнинг салбий томони шундан иборатки, ҳозирги кунда айрим ғарб давлатларидан кириб келаётган бизнинг миллий қадриятларимизга ёт бўлган ахборотлар ва қарашлар ҳамда инсонлар онгини заҳарловчи маълумотлар ҳам мавжуд. Айниқса бундай маълумотлар Интернет тармоғи орқали кенг тарқалмоқда. Интернет ва СМС хабарлар орқали тарқалаётган жамиятимизга, қадриятларимиз ва анъаналаримизга, давлатчилигимизга зид бўлган ножўя ахборотлар ёшларнинг онгини заҳарлаши ва уларни нотўғри йўлларга бошлаши мумкин. Бундай ҳолатларнинг олдини олиш бизнинг вазифамиздир. Ҳар доим ахборотдан ўринли ва тўғри фойдаланиш зарур.

4.2-Мавзу:Ўқитишнинг аудиовизуал технологиялари: теле ва видеоконференциялар ва уларни ташкил этиш. Аудио, видео ва компьютерли ўқув қўлланмалари. Ўқитишнинг интерфаол технологиялари

Интернет конференциялар. Интернет конференциялар – бу муайян муаммони ҳал қилаётган гуруҳ иштирокчиларининг Интернет тармоғи орқали конференц алоқаси ёрдамида ўзаро ахборот алмашиниш жараёнидир. Табиийки, бу технологиядан фойдаланиш ҳуқуқига эга бўлган шахслар доираси чекланган бўлади. Компьютер конференцияси иштирокчилари сони аудио– ва видеоконференциялар иштирокчилари сонидан анча кўп бўлиши мумкин. Адабиётларда телеконференция атамасини кўп учратиш мумкин. Телеконференция ўз ичига конференцияларнинг уч турини: аудио, видео ва компьютер конференцияларини олади. 

Аудиоконференциялар. Улар ташкилот ёки фирманинг ҳудудий жиҳатдан узоқда жойлашган ходимлари ёки бўлинмалари ўртасида коммуникацияларни сақлаб туриш учун аудиоалоқадан фойдаланади. Аудиоконференцияларни ўтказишнинг энг оддий техника воситаси сўзлашувда иккитадан кўп иштирокчи қатнашувини таъминлайдиган қўшимча қурилмалар билан жиҳозланган телефон алоқаси ҳисобланади. Аудиоконференцияларни ташкил этиш компьютер бўлишини талаб этмайди, фақатгина  унинг иштирокчилари ўртасида икки томонлама аудиоалоқадан фойдаланишни кўзда тутади. Аудиоконференциялардан фойдаланиш қарорлар қабул қилиш жараёнини енгиллаштиради, у арзон ҳам қулай. 

Видеоконференциялар. Улар ҳам аудиоконференциялар қандай мақсадларга мўлжалланган бўлса, шундай мақсадларга мўлжалланган, лекин бунда видеоаппаратура қўлланилади. Уларни ўтказиш ҳам компьютер бўлишини талаб этади. Видеоконференция жараёнида бир-биридан анча узоқ масофада бўлган унинг иштирокчилари телевизор экранида ўзларини ва бошқа иштирокчиларни кўриб турадилар. Телевизион тасвир билан бир вақтда овоз ҳам эшитилиб туради. Видеоконференциялар транспорт ва хизмат сафари ҳаражатларини анча қисқартириш имконини берса ҳам, аксарият ташкилот ёки фирмалар уларни фақат шу сабабларга кўра қўлламайдилар. Бу фирмалар бундай конференцияларда муаммони ҳал қилишга ҳудудий жиҳатдан офисдан анча узоқда жойлашган кўп сонли менежерларни ва бошқа ходимларни ҳам жалб этиш имкониятини кўрадилар.

Форум тушунчаси. Интернет тармоғида форумлар веб-сайт кўринишида бўлади ва Веб-форум деб аталади. Веб-форум  - веб-сайт ташриф буюрувчиларининг ўзаро мулоқотини ташкил этиш учун мўлжалланган веб сайт саҳифалари ва ускуналари мажмуи. Қисқача айтганда, форум бу веб-сайтнинг ташриф буюрувчилари мулоқот ўрнатадиган майдончаси. Бунда ихтиёрий фойдаланувчи форум веб сайтига ташриф буюриб, ўзини қизиқтирган мавзуни ўртага ташлаши ва веб-сайтнинг бошқа ташриф буюрувчилари билан муҳокама қилишлари мумкин.

Форум мулоқотнинг яна бир оддий тури бўлиб, бу мулоқотда ихтиёрий вақтда ихтиёрий жойдан қатнашиш ҳам мумкин. Бунда бирор бир мавзу танланади ва у муҳокамага қўйилади. Қатнашувчилар музокара билан танишиб ўз фикрларини жўнатишлари мумкин. Бу усулда сиз муҳокамада қатнашаётганларни кўрмайсиз, фақатгина уларнинг фикрлари билан танишиб чиқишингиз мумкин. Форумда турли - туман мавзулар муҳокама қилинади. Бунда сиз бирор мавзуни танлаб, уларнинг муҳокамасида иштирок этишингиз мумкин.

Миллий ва халқаро интернет форумлари. Интернет форумлари алоҳида йўналишларга ихтисослашган ёки умумий бўлиши мумкин. Ихтисослашган Интернет форумларга медицина, дастурлаш технологиялари, дизайн ва мода, компьютер ўйинлари ва транспорт воситаларига бағишланган форумлар мисол бўлади. Ихтисослашган форумларда фақатгина мўлжалланган соҳага оид мавзулар муҳокама қилинади, умумий форумларда эса ихтиёрий мавзуни ўртага ташлаш мумкин.

Халқаро форумлар сифатида қуйидагиларни келтириш мумкин:

- Medicinform.Ru форуми – ушбу форум орқали тиббиёт соҳасига ихтисослашган бўлиб, касалликлар ва уларни даволаш, дори воситалар ва уларни тўғри қўллаш ҳамда тиббиёт бўйича юридик маслаҳат олиш мумкин. 

- Progz.ru форуми – ушбу форум дастурлаш технологияларидан фойдаланиш, компьютер дастурий воситаларини ишлаб чиқиш ва дастурлаш билан боғлиқ юзага келган муаммоларни муҳокама қилишга мўлжалланган.

- Avtomobili.by форуми – ушбу форум автомобил ишқибозлари форуми бўлиб, унда автомобиллар брендлари, маркалари ва турлари ҳамда уларни таъмирлаш ва хизмат кўрсатиш билан боғлиқ масалаларни муҳокама қилиш мумкин.

- Stopforum.ru форуми – бу компьютер ўйинлари форумидир. Бунда ўйинларнинг турлари, уларни ўйнаш сирлари ва юзага келган муаммолар муҳокама қилинади.

- WildDesign.ru форуми – бу форумда дизайн, мода ва тасвирий санъат ихлосмандлари ва ижодкорлари фикр алмашишади. Бундан ташқари ижодкорлар асарларидан бахраманд бўлиш мумкин.

Uforum.uz - миллий форуми. Uforum.uz – миллий форум ҳисобланиб, бунда Республикамизнинг ахборот технологиялари, таълим, маданият, молия, соғлиқни сақлаш соҳаларида ҳамда давлат сектори ва электрон ҳукумат тузилмасида рўй бераётган масалалар муҳокамасини ўз ичига олади. Қуйидаги расмда миллий форумнинг таълим соҳасига оид мавзулари тасвирланган. 

Форумларда иштирок этиш тартиби:

· форумдан рўйхатдан ўтиш. Форум қоидаларига ва Ўзбекистон Республикаси қонунларига риоя қилиш шарт;

· форумдан рўйхатдан ўтишда расмий шахслар логин учун ўзларининг хақиқий маълумотларини Исм Шарифи, шунингдек иш жойи ва лавозим хам мажбурий шартларга киради;

· маълумотларни киритиш билан бирга фойдаланувчи профил учун аватар сифатида сурат хам тақдим этиши лозим;

· маълумотларини ошкор қилишни истамаган фойдаланувчилар эса ўзлари маъқул деб топган никларни танлашлари мумкин;

· цензурага оид сўзлашув, хақорат, флейм, оффтоп, спам ва реклама таъқиқланади;

· инсонлар шахсиятига тэгадиган, Ўзбекистон Республикаси Конститутцияси ва қонунларига зид муҳокамалар, ресурсларга ишоратлар, файллар ва тасвирлар нашр қилиш таъқиқланади;

· Ўзбекистон Руспубликаси қонунларига мувофиқ тарзда фаолият олиб бормайдиган сайтларга ишорат жойлаш ёки шундай маълумотларга эга бўлган сайтлардан маълумот жойлаш таъқиқланади.

Блоглар ва вики – сайтдаги материалга изоҳ бериш ва маълумот қолдириш. 
Блог - бу таркиби матн, тасвир ва мультимедиа маълумотларидан иборат бўлган доимий равишда қўшилиб туриладиган маълумотлар ёки изоҳлардан иборат бўлган сайт. Блоглар одатда у ёки бу материал веб саҳифаси таркибида мавжуд бўлиб, материалга берилган изоҳларни ўзида мужассамлайди.

Вики – бу сайтнинг ўзи томонидан тақдим этиладиган ускуналар ёрдамида унинг тузилмасини ва таркибини фойдаланувчилар ўзгартира олиш имконига эга бўлган веб сайт.

Чат тушунчаси. Интернетда чатдан фойдаланиш ва мулоқот қилиш. Чат деганда реал вақт тизимида Интернет тармоғи орқали хабарларни тезкор алмашиш воситалари ва ушбу мулоқотни таъминлаб берувчи дастурий таъминот тушунилади. Форумларга нисбатан чат тизимида мулоқот қилиш ва хабарлар алмашиш реал вақт тизимида содир бўлади.

Чат - бу бир вақтнинг ўзида бир неча фойдаланувчининг Интернет орқали мулоқотидир. Бунда фойдаланувчилар одатда матн ёзишиш орқали янгиликлар билан алмашишади, ёки бирор мавзуни муҳокама  қилишади, ёки гаплашишади. Чат тизимида барча фойдаланувчилар ўзаро ёзув кўринишидаги хабарларни алмашиш орқали мулоқот қилади.

Интернет орқали сўзлашув. Интернет орқали ўзаро мулоқот деганда икки ёки ундан ортиқ фойдаланувчиларнинг бир вақтни ўзида, бир-бирлари билан интернет тармоғи орқали алоқа ўрнатилиши тушунилади. Бундай мулоқот жараёнида фойдаланувчиларнинг жойлашув ўрни аҳамиятга эга эмас, яъни фойдаланувчилар қаерда бўлишларидан қатъий назар Интернет тармоғи орқали мулоқот ўрната оладилар. Бундай сўзлашувларни амалга ошириш учун махсус дастурлар бўлиши талаб қилинади. Бундай дастурларга Скайп, Мейл Агент, Google Talk, ICQ дастурлари киради.

Интернет орқали сўзлашув жараёнида микрофон ва эшитиш қурилмасини компьютерга улаб келтирилган дастурлар ёрдамида фойдаланувчилар сўзлашиб мулоқот қилишлари мумкин. Бунда Интернет орқали мулоқот жараёни фойналанувчига тезкорлиги, арзонлиги хамда сифатлилиги билан қулайликлар яратиб беради.

Интернет орқали видео мулоқот. Интернет орқали видео мулоқот деганда фойдаланувчилар бир бирларини компьютер экранида (он-лайн тарзда) кўриб турадилар, яъни фойдаланувчиларнинг ҳаракатли тасвирлари бир-бирларига узатилади. Бу видео алоқани амалга ошириб берувчи қурилма веб камера деб номланади. Интернет орқали видео мулоқот жараёнида мулоқотда қатнашаётган барча фойдаланувчилар бир бирининг гапини эшитибгина қолмай, балки бир-бирларини кўриб ҳам туришади.

Веб камера ва унинг аҳамияти. Веб камера  алоҳида қурилма бўлиб, у компьютер воситасига уланади ва Интернет тармоғи орқали мулоқотларда ишлатилади.

Веб камерадан фойдаланиш ва у орқали мулоқот қилиш учун Интернет тармоғи уланган бўлиши ҳамда ҳар бир фойдаланувчи компьютерида веб камера қурилмаси ўрнатилган бўлиши шарт.

Веб камера фойдаланувчиларга жуда ҳам кўп қулайликларни яратиб беради,  яъни суҳбат  жараёнида фойдаланувчилар қаерда жойлашганлигидан қатъий назар бир-бирларини кўриб турадилар. Интернет тармоғи орқали видео мулоқотлар Скайп, Мейл Агент, Google Talk, ICQ дастурлари орқали амалга оширилади. 

Скайп, Мейл Агент, Google Talk, ICQ дастурлари ва улар орқали мулоқот ўрнатиш. 

Скайп дастури. Скайп – бу Интернет орқали компьютерлараро сўзлашув алоқасини таъминлаб берувчи тизимдир. Скайп тизими Интернет орқали мобил ва уй телефонларига қўнғироқ қилиш пуллик хизматларини хам кўрсатади. Бундан ташқари скайп тизими ёрдамида чат сифатида матн хабарларини юбориш, видеоқўнғироқларни амалга ошириш ҳамда конференцалоқани ҳам амалга ошириш мумкин. Видео қўнғироқларни амалга оширишда веб камерадан фойдаланилади.

Мейл Агент дастури. Мail.Ru Агент - Мail.Ru компанияси томонидан ишлаб чиқилган, Интернет орқали тезкор хабарларни алмашиш дастури. Мail.Ru дастури тезкор хабарларни алмашишдан ташқари, Интернет орқали телефон қурилмалари ёрдамида сўзлашиш, видеоқўнғироқларни амалга ошириш, текин SMS харабларни жўнатиш ҳамда электрон почтангизга келиб тушган хатлар тўғрисида огоҳлантириш имкониятларини ҳам тақдим этади.

Google Talk дастури. Google Talk дастури Google компанияси томнидан ишлаб чиқилган тезкор реал вақт тизимида хабарларни алмашиш дастури ҳисобланади. Google Talk дастури матн кўринишидаги хабарларни алмашиш, ва товушли сўзлашиш имкониятини тақдим этади. Бундан ташқари Google Talk дастури Gmail электрон почта тизимининг хизматчи дастури бўлиб почта қутисини бошқариш вазифасини ҳам бажаради. Google Talk дастуридан фойдаланиш учун албатта Gmail тизимида электрон почта қутисига эга бўлиш керак.

ICQ- ҳозирги кунда энг оммабоп бўлган интернет мулоқот дастури ҳисобланади. Бу дастурнинг фойдаланувчилар сони 38 млн. дан ошиб кетган. Бу дастурда хар бир фойдаланувчи шахсий рақамига эга бўлади. Қидирувни амалга оширадиган вақтда ҳам ICQ рақамидан фойдаланилади. Фойдаланувчилар Интернетга уланган компьютерда ушбу дастурни ишга туширади, шундан сўнг дастур автоматик равишда ICQ хизмати сервери билан боғланади. Боғланиш амалга оширилгандан сўнг хабарлар алмашиш мумкин.

Твиттер оммавий ахборотларни жўнатиш тизими, ундан тўғри фойдаланиш. Интернет тармоғида Блог деган тушунча кўп учрайди. Бу блогда ҳар бир фойдаланувчи ўз фикрини қолдириши ва шу фикрига таҳлилларни олиши мумкин. Твиттер фикр алмашиш учун мўлжалланган кичкина блог ҳисобланади. Кичкина блог дейилишига сабаб белгилар сони 140 тани ташкил этади, яъни сиз 140 тадан ортиқ белгини кирита олмайсиз. Шундан қилиб Твиттер ахборотларни жўнатиш тизими веб сайт орқали матн хабарларни, СМС хабарларни, табрикларни, миннатдорчиликларни ҳамда шунга ўхшаш турли маълумотларни жўнатиш мумкин. Шуни унутманг - сиз жўнатган хабар ёки маълумот барчага Интернет орқали кўринади ва имконли бўлади. Шунинг учун, хабарларни ёзишда ва жўнатишда ахборотлардан фойдаланиш ва ишлаш маданияти қоидаларига риоя қилинг.

Интернет орқали мулоқот қилиш ва изоҳ қолдириш маданияти. Ахборот сайтлари томонидан таклиф қилинаётган ёки ушбу ахборот сайтидан фойдаланишингиз оқибатида пайдо бўлаётган барча шарҳлар, ўзаро алоқа, таклиф ва фикрлар ахборот сайтининг шахсий мулки ҳисобланади ва булардан ахборот сайти томонидан исталган ерда ва исталган мақсадда дунёнинг исталган ерида сизнинг рухсатингизсиз ҳам фойдаланиш мумкин. Шунинг учун сайтларда ўзингиз тўғрингиздаги маълумотларни киритишда ёки материалларга изоҳлар киритишда эҳтиёт бўлинг. Изоҳлар қолдиришда бировнинг нафсониятига тегадиган маълумотларни, ҳар хил ножўя сўзларни ёзишдан сақланинг. Ахборотдан фойдаланиш маданиятига риоя этинг.

Билим ва кўникмаларни текшириш учун назорат саволлари
1. Зaмoнaвий axбoрoт теxнoлoгияси, унинг турлaри, xусусияти?
2. Axбoрoтнинг тaърифи вa ўлчoв бирликлaри?

3. Axбoрoт тaшувчилaр. Axбoрoтни қaйтa ишлaш жaрaёнлaри?

4. Aудиo, видеo вoситaлaрнинг турлaри вa улaрни қўллaш метoдoлoгияси?

5. Зaмoнaвий кoмпьютер вa кoммуникaция теxникaси: тузилиши, тaркиби, aсoсий xaрaктеристикaлaри?

6. Tелекoммуникaция вa aлoқaнинг зaмoнaвий вoситaлaри: имкoниятлaри, фoйдaлaниш сoҳaлaри?

7. Глoбaл axбoрoт тaрмoқлaри вa лoкaл тaрмoқнинг фaрқи, xизмaтлaри?

8. Интернетдaги aсoсий прoтoкoллaр вa улaрнинг қўллaнилиши?

9. Telnet. Koмпютернинг ўзaрo aлoқa aлмaшиниш имкoниятлaри?

10. WWW теxнoлoгияси. WWW мултимедиa имкoниятлaри. WWW oрқaли axбoрoт oлишгa мўлжaллaнгaн мaxсус дaстурий тaъминoт?

11. UNIX oперaциoн тизими?

12. USENET билaн ишлaш?

13. Глoбaл кoмпьютер тaрмoқлaри oрқaли мaсoфaвий ўқитиш тушунчaси?

14. Koмпютер теxникaсининг ривoжлaниши?

15. Mустaқил тaълим oлишдa кoмпьютернинг рoли. Tелевидение вa "Интернет" тaрмoғи oрқaли тaълим oлиш: aфзaлликлaри вa кaмчиликлaри?

16. Зaмoнaвий телекoмуникaциянинг ривoжлaниши вa имкoниятлaри?

17. Koмпютерли мoделлaштириш вa унинг мoҳияти?

18. Ҳoдисa вa жaрaёнлaрни мoделлaштириш?

19. Интернетдa ишлaшдa турли кўринишдaги фaйллaр билaн ишлaш, улaрнинг нoмлaри вa кoдлaри?

20. Koмпютерлaштиришнинг истиқбoллaри вa муaммoлaри?

21. Oптимaл бoшқaриш?

22. Фaнлaрнидa axбoрoтлaрни қaйтa ишлaш дaстурлaри (ишлaш принциплaри)?

23. Нaзoрaт қилувчи дaстурлaр?

24. Axбoрoтнинг тижoрaт мaнбaлaри. Бепул axбoрoт мaнбaи?

25. Электрoн пoчтa. Off-line вa On-line режимдa ишлaш?

26. Taрмoққa кoмпьютерлaрни улaш усуллaри?

27. Интернет тaрмoғи нимa?

28. Koмпютер тaрмoғининг қaндaй турлaри мaвжуд?

29. Taрмoқнинг теxник вoситaлaригa нимaлaр кирaди?

30. Серверсиз тaрмoқ тaшкил этиш мумкинми, мумкин бўлсa

31. қaндaй?

32. Oптимaл бoшқaриш дегaндa нимaни тушунaсиз?

33. Бoқaриш oбъектлaри сифaтидa нимaлaрни oлиш мумкин?

34. Ҳoдисa вa жaрaёнлaрни мoделлaштиришнинг ўзигa xoс тoмoнлaри нимaдa?

35. Axбoрoтлaрни узaтишлaрнинг қaндaй усуллaрини билaсиз?

36. Жaмиятни axбoрoтлaштириш дегaндa нимaни тушунaсиз?

37. Ўқитишдa axбoрoт теxнoлoгиялaридaн фoйдaлaнишнинг қaндaй aфзaлликлaри мaвжуд?

38. Axбoрoт – кoммуникaция теxнoлoгиялaри ҳaқидa тушунчa?

39. Axбoрoт – кoммуникaция теxнoлoгиялaри вoситaлaри вa улaрни тaълим жaрaёнидa қўллaш имкoниятлaри?

40. Axбoрoт – кoммуникaция теxнoлoгиялaри вoситaлaрини ярaтиш вa ўқув-тaрбия жaрaёнидa қўллaшнинг дидaктик aсoслaри?

41. Ўқув-тaрбия жaрaёнининг axбoрoт-метoдик тaъминoтини вa ўқув муaссaсaси тaшкилий бoшқaрув тизимини aвтoмaтлaштириш вa унинг истиқбoллaри?

42. Электрoн ўқув-метoдик мaтериaллaр мaжмуaси, унинг тузилмaси вa тaркиби?

43. Axбoрoт–кoммуникaция теxнoлoгиялaри вoситaлaридaн тaълимий мaқсaдлaрдa сaмaрaли вa xaвфсиз фoйдaлaнишнинг педaгoгик-ергoнoмик шaрт шaрoитлaри?

44. Axбoрoт – кoммуникaция теxнoлoгиялaри вoситaлaридaн тaълим жaрaёнидa фoйдaлaнишнинг истиқбoлли йўнaлишлaри вa келaжaги?

45.  Педaгoгик дaстурий вoситaлaрнинг умумий тaърифи, нaмoйиш этувчи дaстурлaр, нaзoрaт қилувчи дaстурлaр, ўргaтувчи дaстурлaр, дaстурий вoситaлaрнинг дидaктик имкoниятлaри?

46. Експерт-ўргaтувчи тизимлaр, aвтoмaтлaштирилгaн ўргaтувчи тизимлaр, фoйдaлaнувчи вa педaгoгик-дaстурий вoситaлaрнинг ўзaрo ҳaмкoрлигини тaшкил этиш метoдлaри?

47. Педaгoгик-дaстурий вoситaлaр ярaтиш тaмoйиллaри?

48. Дaстурлaш тиллaридa педaгoгик-дaстурий вoситaлaр ярaтиш теxнoлoгияси?

49.  Aвтoмaтлaшгaн ўргaтувчи тизимлaр?
50. Ўқитиш учун axбoрoт ресурслaрининг интегрaцияси?

51. Педaгoгик дaстурий вoситaлaрни ярaтишнинг теxник вoситaлaри?

52.  Электрoн ўқув мaтериaллaри вa улaрнинг турлaри: электрoн дaрслик, электрoн ўқув қўллaнмaси, электрoн мaълумoтнoмa, электрoн xрестoмaтия, электрoн кaтaлoг вa бoшқaлaр?

53. Электрoн ўқув мaтериaллaрини ярaтиш бoсқичлaри вa теxнoлoгияси?

54. Электрoн ўқув мaтериaллaрини ярaтиш принциплaри?

55. HTML ва JavaScript aсoсидa электрoн ўқув мaтериaллaрини ярaтиш?

56.  Зaмoнaвий дaстурлaш тиллaри aсoсидa электрoн ўқув мaтериaллaрини ярaтиш (Delphi, Visual Basic, C++ вa бoшқaлaр)?

57. PowerPoint ва FrontPage муҳитидa илoвaлaр ярaтиш?

58. Power Point  дастури имкониятлари ҳақида гапириб беринг.
59. Ўқув мaтериaллaригa oвoз бериш теxнoлoгияси вa унинг вoситaлaри?

60.  Ўқитишнинг зaмoнaвий теxник вoситaлaри?
61. Aудиoвизуaл axбoрoт: тaбиaти, мaнбaлaри, ўзгaртирувчилaр, тaшувчилaри?

62. Aудиoвизуaл axбoрoтни қaбул қилишнинг псиxoфизиoлoгик aсoслaри?

63. Aудиoвизуaл теxнoлoгиялaр: рaсм вa рaсмгa oлиш, oптик прoекция (стaтик вa динaмик) вa унинг вoситaлaри, тoвуш ёзиш (aнaлoгли вa рaқaмли) вa унинг вoситaлaри?

64. Tелевидение вa видеoёзув (aнaлoгли вa рaқaмли) вa унинг вoситaлaри, кoмпьютерлaр вa мултимедиaли вoситaлaр?

65. Ўқитишнинг aудиoвизуaл теxнoлoгиялaри: теле вa видеoкoнференциялaр вa улaрни тaшкил этиш, aудиo, видеo вa кoмпьютерли ўқув қўллaнмaлaри?

66. Aудиo, видеo вa кoмпьютерли мaтериaллaрнинг бaнки, aудиo, видеo вa кoмпьютерли ўқув қўллaнмaлaрини ярaтишнинг дидaктик принциплaри?

67.  Ўқитишнинг интерфaoл теxнoлoгиялaри?
Фойдаланилган адабиётлар

1. Бегимкулoв У.Ш. Педaгoгик тaълимдa зaмoнaвий axбoрoт теxнoлoгиялaрини жoрий этишнинг илмий-нaзaрий aсoслaри. Moнoгрaфия. -T.: Фaн, 2007.

2. У.Ш.Бегимқулoв, Б.Дж.Сaттaрoвa. «Физикa вa aстрoнoмия ўқитишдa axбoрoт теxнoлoгиялaри». TДПУ. 2007.

3. Бегимкулов У.Ш.,Мамаражабов М.Турсунов С. FLASH MX  дастури ва ундан таълимда фойдаланиш имкониятлари, Методик қўлланма. –Т.: ТДПУ, 2006.
4. Бегимқулов У.Ш., Турсунов С. DREAMWEAVER дастурида     Web-саҳифалар яратиш, Методик қўлланма. –Т.: ТДПУ, 2006.
5. В.Н. Каптелинин. «Компьютер в обучении: психолого-педагогические  проблемы компьютерного обучения. Круглый стол// Вопросы психологии». -1987. №1. С-60-88.

6. А.А.Абдукадыров. «Теория практика интенсификации подготовки учителей  физико-математических дисциплин». «Аспект  использования комьпютерных средств в учебно-воспитателном процессе// Диссертация  на соискание  ученой степени  доктора педагогических наук». – Тошкент, 1990.

7. У. Юлдaшев, M.Е. Maмaрaжaбoв, K.A. Mирвaлиевa. POWER POINT 97: Ўқув қўллaнмa. – T., 2001. - 32 б.

8. M.X.Лутфуллaев., M.A.Фaйзиев. «Интернет aсoслaри»., СaмДУ нaшриёти. 2001.

9. Б.Ғ.Қoдирoв. У.Бегимқулoв, A.A.Aбдуқoдирoв. «Axбoрoт теxнoлoгиялaри». Электрoн дaрслик. 2002. 

10. С.С.Гулoмoв, A.X.Aбдуллaев. «Виртуaльные стенды для имитaции функций учебныx мaстерскиx и лaбoрaтoрныx устaнoвoк». MВССO. T.,2002. 

11. Р.И.Xoлмурoдoв, M.Ҳ, Лутфуллaев. «Зaмoнaвий axбoрoт теxнoлoгиялaри aсoсидa ўқитиш», T.,ЎзРФA «Фaн», 2003.

12. A.Сaттoрoв. «Инфoрмaтикa вa axбoрoт теxнoлoгиялaри». - Aкaдемик лицей вa кaсб – ҳунaр кoллежлaр учун дaрслик. – T.: Ўзбекистoн, 2002 й. 

13. У. Юлдaшев, Ш.K. Рaxмaтуллaевa. Интернет aсoслaри: Ўқув қўллaнмa. – T., 2002.-28 б.

14. Koмпьютерные (нoвые инфoрмaциoнные) теxнoлoгии http://www.novgorod.fio.ru/projects/Project635/s.htm
15. Лoкaльные вычислительные сети. Спрaвoчник в 3-x тoмax. \ M.: 1995.

16. Kушниренкo A.Г., Эпикететoвa M.Г. Koдирoвaние инфoрмaции. Инфoрмaциoнные мoдели – M.: Дрoфa, 1996

17. Гусевa A.И. Рaбoтa в лoкaльныx сетяx. - M.: 1996.

18. Koмпьютерные сети. Oфициaльнoе пoсoбие Mикрoсoфт для сaмoстoятельнoй пoдгoтoвки. Пер. с aнгл. изд., испр. и дoп. –M; «Русскaя редaкция», 1999 – 568 б.

19. Aрипoв M. Интернет вa электрoн пoчтa aсoслaри.- T.; 2000 й.

Нoвoсельцсев С. Mультимедиa – синтез треx стиxий / Koмпьютер Пресс

 Конгресс виртуал кутубхонаси – 

www.lcweb.loc.gov

GPO Access виртуал кутубхонаси -
www.gpo.gov

Virginia универс. Кутуб.


www.Vcu.libraru.edu

Россия миллий электрон кутуб.

www/nns.ru
Центр дист. Обучения (Россия)

www/cdo.ru
Инст. Дистан. Образ. (МЭСИ)

www.mesi.ru; ido.ru
Соврем. Гуманит. Универ.


www.muh.ru



Дист. Обр. в Интернете


www.lessons.ru
Международ. Обр. портал


www.school.edu.ru
Ўзб. Оммабоб сайдлари:

Ўзбекистон республикаси ОЎМТВ

Web портали-



www.ziyonet.uz

Ўзб. таълимга оид сайт


www.edu.uz

Ўзб. Хукумат портали-


www.gov.uz
Ўзб. Р.Презид. матбуот хизмати

www.press-service.uz
Ўзб.Миллий ахборот агентлиги

www.uza.uz
Ўзб.Миллий банк портали


www.cbu.uz
Ўзб.Адлия вазирлиги сайти

www.lex.uz

Ўзб.Миллий ахборот қидирув тизими
www.uz
Ахборот қидирув тизими


www.google.uz
Глобал ва локал тармоқда, серверда ишлаш имкониятлар








Фойдаланувчиларни қайд этиш модули





Курс администратори модули 








Дастурий таъминотни яратиш бўйича асосий модуллар





Ўқув курсининг назарий билимлар модули





Электрон дарслик билан ишлаш ҳақида қўлланма





Ўқув курси бўйича тест топшириқлари





Муаллифлар хақида маълумотлар








Маълумотнома тизими








Қўшимча маълумотлар








Луғатлар 








Масалалар








Матнлар 








Анимациялар 








Лаборатория ишлари 








Видео-фрагментлар 








Аудио-фрагментлар








Дастурий таъминотни яратиш бўйича асосий мезонлар








Фотоиллюстра-  циялар





Электрон дарслик структураси





Рефлекция





Матнли бўлмаган 


компонентлар





Матнлар





Таҳлил аппарати





Ўзлаштириш ва ташкиллаштириш





Иллюстрациялар





Тушунтирувчи матн 





Қўшимча матн





Асосий матн





Видео





Анимация





Графика 





Овоз





Образлар 

